
Eta macartane ema Apostole Pablo
nayehe ena machamuriana
ticavasanahi te avasare Corinto,
ticaijare
1 CORINTIOS

1-2 Nuti Pablo, mayehenuhi apéstole ema Jesu-
cristo. Nichuarecasivaichuhi mayehe, manereji-
runuichuhi ema Tata Vicaiyaquene, mavarairahi
nimitucaya eta ndechajiriruvana éna. Puiti nuca-
jurehe nuti émapa ema vichamuri Sostenes, eta
juca carta eyehe eti vichamuriana ecavasanahi
tayehe eta avasare Corinto. Puiti éti idvaha-
ruripa ema Viya taicha etupiruvahi esuapa eta
maichuirahehi éti apanava, mavarairahi émayarepa
ema Machicha Jesucristo ecaemataneacayarehi.
Ecutiripa ena apamuriana vichamuriana ticava-
sanahi te tamutu avasareana, taicha ecasifiavahi
eta eyujarasirana eta mayehe. Vimutu viti, émana-
richuhi ema Vidquenu Jesucristo ema visuapa-
quenehi. 3 Nuvaraha macatajicahehini ichape
ema Tata Vicaiyaquene, €émapa ema Vidquenu

Jesucristo; naijaracahéhini taurivaina eta epane-
reruana.

Vitricacarepa ichape maicha ema Cristo
4 Nuti nuhasulupayachaparaca ema Viya

tadichavene eta majapanuiraheripa. Eta
idvahasirahi ema Jesucristo, ichaperinehi
eta iuricacarevahi. 5 Tijaracaheripa eta

itupajijiasiravahi eta échajisirana, échemaharipihi

tamutu. 6 Echaripa eta numetacahequenehi eta
maijarasiraheya ema Cristo eta iurivaya. Puitipa

tijaracaheripahi. 7 Tamuturipa tijaracahehi
ema Viya. Tajinapa iatajivainahini eta
itupajijiasiravaipahi. Etanecha ecuchapayare

eta jena sacheyare machavirayare ema Viaquenu
Jesucristo. 8 Puiti ema Viya tétumechaheyare puiti
juca vicaijuheyare eta itaresiraya apaesa tacuija
ecuavamirahu te jena sacheyare machaviraya
ema Vidquenu Jesucristo. 9 Ema Viya vahi
mahapapicaimahi eta mapanereruanahi.
Yatupi eta maditauchirayarehi eta maichuirahehi,
mavarahahi idrujicavayare ecachanenapa ema
Machicha Jesucristo ema Vidquenu.

Vahi tdurica vicaerajicaca

10-11Nuparapenaveana, ;tdjahapapuca ecayema
éti vaipa tétupicava eta epanereruana?  Nuti
nusamairiricahi  eta  Iputsiasiravavacaripa.

Taicha tacahehi eta nametasiranuhi ena
suchichanaveana esu vichamuri vénaraha
Cloé. Nuparapenaveana, nutuparacaheyare

te maijare ema Vidquenu Jesucristo, tdcuticaca
eta epanereruana. Nuvaraha étanainarichu eta
epanereruana. Vaipa ecuiputsiacaca. 12 Taicha
ani tacahehi eta nusamairirisirahehi. Ena
apamuriana anipaji nacahehi: “Viti viuripanahi
viti véhicanahi ema Pablo”. Ena apamuriana
énerichuvare nacahehiji:  “Vitira vilripanahi
viti véhicanahi ema Apolo”. Ena apamuriana
énerichuvaréji nacahehi: “Jéhevaresera Vviti
Vilripanahi viti véhicanahi ema Pedro”. Ena



1 Corintios 1:13 iii 1 Corintios 1:18

apamurianavare nacahepaji: “Vitira vidpajupa-
navahi viuripanahi viti véhicanahi ema Cristo”.
13 Vahira tiuri énenahini dcahehini, taicha ema
Cristo vahi apapipijinahini eta mdaimiturapiana.
Nuti Pablo, vahira nutinahini népenahini te
crusu ichavenénahini éti. Eta ecaicachasirahi,
vahivare étainahini te nijare. 1415 Tiuririchuhi
vahi nutinahini nicachasicahehini éti.  N4jina
tiyunacaimahi eta nutinahini nicachasicahehini
te nijare, ndepiyaequenehanuhipucaini. Yatupi
nicachasicavacahi ema Crispo émapa ema
Gayo. Téhesera te maijare ema Cristo eta
nicachasisiravacahi. 16 (Néchavapasera eta
nicachasisirahivare ema Estéfanas, énapa ena
machichanaveana. Vaipasera néchava ndjahapuca
ndcani nicachasiruanahi.) 17 Ema Naquenu
Jesucristo tituparacanuhi nucametarairuyare
eta vilchucuirayare maicha.  Vahira étainahini
mavanecanuhini nicachasiricahini. Tacahe,
tatupiruvahi eta nucametarairuirahi. Vahisera
nuvayuyujicaimahi nutinapapucaini ndapajuca-
vahini eta nusuapacareva, tasdpihapapucaini
vahi tacusuapacarehini eta madepenirahi ema
Cristo te crusu.

Ema Viya madijaracahi ema Machicha Jesus eta
mditupajijiasiravahi

18 Natiarihihi ena achaneana ndimijachahi
SUnsurupiana eta juca nucametarairuirahi eta
Vilchucuiraya taicha eta mdaepeninahavihi te
crusu ema Vidquenu Jesucristo. Ena nani
masuapajirairahanahi énara taiturevanayare eta
ecuflaraqui.  Vitisera viti macuchucureanayare,



1 Corintios 1:19 iv 1 Corintios 1:23

tiurihi visama eta yatupiqueneana tasihaquenehi
me Viya. 19 Ema Viya ani macahehi eta
mdechajiriruva eta te Sagrada Escritura:
“Tamapurujihi eta nditucaqueneanaini ena
titupajijihanainihi, énaripa maehicanurahanahi.
Sunsurupihi nuyehe eta ndechemaraivanahi”
macahepa.

20 Eta tacahe puiti, tdjina tacunachacare-
vainasami me Viya eta maditucaquenehi ema
achane titupajijiacavahi, madacani maestropuca,
tayanapane macarichuhi nayehe ena
apamuriana timatiequenehanahivare eta
tayeheana eta juca apaquehe. Taicha tdjina
vahi étaparacaina mayehe ema Viya eta jucana
taicha sunsurupianachucha eta mayehe éma.
21 Tamutusera eta mapanereruanahi ema
Viya, tétavicavahi eta tapachinavavacahi. Ema,
tivanecahavihi  viti  vicametarairuanayare.
Nararihi ena tisuapanapahi eta vimetarairuana.

Enaripa titichucuhanayarepahi. Tayanapane
ena apamuriana ndimijachahi Sunsurupianahi
eta vimetarairuana. Ena nani achaneana,
tamapuruji eta ndechemaraivanahi, taicha
vahi tdimimatichavacahini me Viya. 22 Ena
nani nujaneanana israelitana ndepiyarichuhi
tiyaseserecana, navaraha  naimaha  eta
tidramicareana tidsihana me Viya. Ena griégoana
eta nayeherepi natanucahi eta tdpajusiravaya
eta ndechemaraivaya. 23 Eta tacahe, vahi
tasuapacarehini nayehe eta vimetasirahi eta
viuchucuirayare tdichavene eta madepenirahi te
crusu ema Cristo. Ena nujaneanana titsirihanahi

eta juca, tasiha naepuru naehica éma. Ena
apamuriana apavasanana naimijachaichucha
SUnsurupiana eta juca. 24 Natiarihisera ena
tisuapanapahi eta madichuirahi ema Viya, ena
israelitana énapa ena apavasananahi. Ndaimatiripa
ema Cristo, eta vanairucairahi mayehe ema
Maiya taicha éma tijaracahi ema Machicha
eta maitupajijiasiravahi étapa eta matumeva.
25 Tayanapaneinesera te  sunsurupihipuca
nasama ena achaneana eta vimetarairuana,
étasera tidpajucavahi tiuripanahi tayehe eta
nditucaqueneanahi éna. Tayanapanevare
ndimijachahi mamaratahairainahi ema Viya,
émahisera tUmepanahi nayehe namutu éna.

26 Imativaichuhi, eti nuparapenaveana, te
tichuhahepa ema Viya, vahi dmutuhini Imatihini
eta tdichararacavahi eta itaresirahi te juca
apaquehe. Vahivarenéni amutuhini tuparai-

rucahevacainahini. =~ Vahivarenéni amutuhini
ecaimahaquenevacahini. 27 Tayanapane

ena achaneana naimijachahepuca sunsuhéna
éti, manerejiruhehisera ema Viya, taicha
mavarahahi maimicatsiriacavacayarehi
ena timijachavanahi titupajijiacavana.
Tinerejicaheripa éti vahirichu timejicuhénahini,
mavarairahi maimicatsiriacavacayarehi ena
timijachavanahi timejicuana. 28 Tayanapane eta
épurucarehi, ndimijachavare maiturerehe, manere-
jiruhehisera ema Viya. Eta timicaecherachavacahi
eta tdejecapiravahi eta napanereruana mayehe
ema Viya, taicha vahi énaina matanuca ema
Viya ena titupajijiacavana, aquenucarahana,
ticaimahaqueneanapuca. 29 Eta juca

mapanereruhi ema Viya, mamavarairahi
nacuija nacucasifiavavaica te mamirahu éma,
ndimijachirapuca matuparaca éma nayehe éna.
30 Puitisera éti, majacapaqueneanaripa ema Viya.
Mavaharuhevarepa ema Jesucristo maicha ema
Maiya. Tacahe, ichaperipa eta échemaraivahi
maicha. Santuheripa madicha, ecutipaipa eta
masantuvahi éma. [Uchucurepaipahi tayehe

eta ticaviurecarevana. 31 Tavaraha vitaucha eta
tdechajiriruvanahi eta Sagrada Escritura, ani

tacahe: “Vahi vitijivaimahi vicunachava taicha

eta vitupajijiasiravana. Ema vicunachayare ema
Vidquenu taicha ema tiurichahavihi”.

2

Ema Pablo macametarairuhi eta mdepenirahi
ema Jesucristo te crusu

1 Nuparapenaveana, échavarichuhi  te
nitecapauchahénapa cape juca vidsinequenehi.
Eta nimitusirahehi eta maechajiriruva ema Viya,
tiurihi eta niminecapaequenehairahehi, tamutuhi
ticaicutiaracare eta néchajirisirahehi. Vahi
tdcajerapihini eta néchajirisirahehi. 2 Taicha
nuvarahahi nimimatichaheyare ema Jesucristo,
nuvarahahivare yatupinahini 4caicutiara eta
masivachaquenehi macatajivairahi éma eta
mdepenirahi te crusu ichavenehi éti. Eta tacahe,
nupamicavahi nuti eta nimitusirahehi. 3 Nuti,
te nimitucahénapa, vahi nitupajijihahini eta
nusamiravahi. Nupicacardcavahi tdmapurujihini
eta nimitusirahehi. Ichape eta tayayacarevahi
eta naquehe taicha eta néfamiravahi vahi

tacusuapacarehini eta eyehe eta nimiturapiana.
4 Nuati, vahi nacutihini mdacani achane
mavayuyupica eta madechajirisirava. Etisera
ecaicutiaravanehi eta nimitusirahehi maicha
ema Espiritu Santo. Ecaicutiaravanehi étairahi
eta yatupiqueneana tasihaqueneana me Viya.
> Taicha nuvarahahi ydatupina muracaina eta
ecasifiavairahi mayehe ema Jesucristo taicha
imatihi te esamureana eta ydatupirahi masihairahi
me Maiya. Vaipa ecuehica eta nayeherepianaini
ena vidchucanaveanaini.

Ema Espiritu Santo timimatichahavihi  eta
mapanereruana ema Viya

6 Ftisera  dnaquiaparipa eta  éhisirahi.
Imatiequenehavacaripa. Tacahe, tauricapa
puiti vimitucaca eta apamuri échajirirucava
titucacareana ticajerarapianahi. Eta juca
titucacareana tidsihanahi me Viya. Vahi
tasihaquenénahini mayehe macani vicutiquene

achane. Fnainahipucaini tasihahini nayehe
ena ichapequeneana aquenucana, taicha
vahi tdnasimahi eta napanereruana éna. 7 Eta
jucana titucacareana tasihaqueneanahi me Viya,
mapanereruanahi te tépanavainapa acanevaca.
Anaquiaparipasera eta macaerajisirahini.
Tapaenumavapa puiti maimicaecherachinahavihi
viti achaneana, mavarairahi visiapaya tayehe
eta madvasa anuma. 8 Ena aquenucanahi,
vahi naimatihini eta mapanereruana ema
Viya. N@jina émanainahini ema ichapequene
aquenuca maimatihini. Taicha te ndimatihini eta
mapanereruana ema Viya, vahirichuhipucaini

nacuémetatacahini te crusu ema Vidquenu. Tdjina
ndimatihini eta émairaquenehi Viya, tidsihahi te
anuma. 910 Vitisera viti, mdimitureanahi ema
Espiritu Santo.  Vimatihi eta mapanereruana
ema Viya. Emahi ema timimatichahavihi taicha
macarichu maimatihi eta tayumururevanahi
te mapanereruana ema Viya. Taicha ani
tacahe eta Sagrada Escritura: “Tétavicavaya

eta nauricacareva ena nani témunacanahi ema
Viya.  Taicha maijaracavacaya eta ndicuchihi

natuparahahi maicha éma. Mdimahasirichaha
eta tacutiquenehi eta nduricacarevaya. Vahivare
tisamairicacarehini eta tacutiquenehi te jacani
tiyerehi avasareana. Néajina naratahahini
ndimijachaimahi eta tdetaviuchiravaya” tacahepa
eta Sagrada Escritura.

11 Viti achaneana, vicarichu vecha eta
vipanereruanapachu tasihaqueneanahi te

visamureana. Ndjina apanaina ndaratahahini
naecha. Ene macahehi ema Espiritu
Santo. Macarichu éma téchahi tamutu eta

mapanereruanahi ema Viya, taicha émarichuhi
mdchanevahi. 12 Viti, tdjina vahi vitijivainahini
vimipanerechavahini mayehe ema Viya. Emasera
ema Espiritu Santo timitucahavihi tamutu eta
titucacareana tasihaqueneanahi me Viya, taicha
mavarahahi véchayare. 13 Eta tacahe, eta juca
vimiturapianahi  tdsihaqueneanahi = mayehe
ema Espiritu Santo. Vahi tasihaquenénahini te
vipanereruana. Taitusiava, ena vimitureanahi
natupiruvahi najacapa taicha mavaharuanahi
ema Espiritu Santo.

14 FEnasera ndcani achaneana vahi

mavahdruanaina ema Espiritu Santo, vahi
najacapaimahi eta madimiturapiana, taicha
ndimijachahi SUnsurupiana. Vahivare narataha
nacaicutiarahini, taicha ticamunucarehi eta
maimitusiravacainahini ema Espiritu Santo.
15 Vitisera viti ydatupiqueneanahi mdavahdruana,
vicaicutiarahi tamutu eta maimiturapiana

éma. Ena}sera _ena maehicarahanahi, vahi
nacaicutiaraimahi eta apanairaipahi eta
viyeherepianahi viti. 16 Tacahehi eta

tdechajiriruvana  eta  Sagrada  Escritura:
“N@jina émanaina achane madaemunahiricavahini
madimatihini eta mapanereruana ema Vidquenu.
Tavetijicha madjina macani maitucahini maimituca
ema Viya eta mamaitucaqueneanapucaini”
tacahepa. Ndjinavare ndacutihavihini viti
vicaravahuquenehi eta mdechajiriruanahi ema
Cristo. Vimatiripa eta mapanereruana.

3

Vimutu vicomparierocaca tayehe eta
vicaemataneasirahi ema Viya
1 Nuparapenaveana, cape te nitecapaucha-
hénapa, vahi tacajerapahini eta nimitusirahehi.
Tacutihi te vicajuruca eta amuya, vépiyayasinahi
eta vimitusira. Tativahi nimitucahe eta epaisirayare
éhisirayarehi ema Jesucristo. Taicha éti vuichaha
tdmutuhini inajicahini eta tajamurachaqueneana

eta 1aqueheana. Vuichahavare éhicahini eta
mavarahaquene ema Espiritu Santo. 2 Vahi
namainunujicahehini eta nimitusirahehi. Eti

ecutihi ena ndcani amuyana tigjicanarichaha.

Vahi ndmainucavahini nanicahini eta cheruji.
Ene ecahehi éti, vahi idmainucavaimahi
acaicutiarahini  tamutuhini. Puitirichucha
vuichahavare daratahaimahi dcaicutiarahini eta
apamuriana titucacareanahi murdcapandnabhi.

3 Taicha éti vuichaha tdmutuhini inajicahini eta
tajamurachaqueneana eta idqueheana. Taicha
ecapinarujiricacaichaha, ecatianajiricacaichaha,
iputsimuriajiricacaichaha. = Eta epanereruana
ecutirichaha eta  napanereruanahi ena
apamuriana achaneana masuapajirairaha-
narichaha. 4 Eti épurujiricacahi nayehe ena
echamurianahi, anipa ecahe: “Viti vilripanahi
viti véhicanahi ema Pablo”. Eti apamuri
ecahepa: “Vitira vilripanahi viti véhicanahi ema
Apolo”. Eta juca ecahehi, tacutirichaha eta
napanereruana ena apamuriana achaneana
masuapajirairahanarichaha.

5> Vahira nutinayarehi €hica nuti Pablo. Vahivare
émaimahi ema maca Apolo éhicayare. Vahi
véhicacare viti, taicha mavanarahavichucha
ema Vidquenu Jesus. Yatupi viti vimitucahehi.
Tamutuhisera mayeheanahi ema Viya eta
esamaqueneanahi. Ema Vidquenu tijaracahavihi
eta vituparahapachuyarehi. 6 Yatupi nuti
ninapucahi nimisamahehi eta maechajiriruva
ema Viya. Te néquenepa, titecapauchahepa
ema Apolo, émapa titametacahehi tamutu.

Emasera ema Viya, ema ticajurusinahehi eta
esuapajiraivanahi. 7 Taitaurevaquene nutihinéni
névacahi te esamureana eta echajirirucavana,
tajinasera vahi nutina néchahe.  Emaripa ema

Apolo, ema titametacahehi, vdahivare émaina
téchahe. Emara ema Viya, ema téchahi tamutu
eta juca. Ema ticunachacare. 8 Nuti, €émapa ema
Apolo, vicuticacahi vinunahi eta vicaematane.
Vituparahapachuhisera. Ema Viya tijaracahaviya
eta vicuchianapachu, te tiurihi eta vicdematanérana.
9 Viti mamusurahavihi ema Viya. Eti ecutihi eta
sucurecana eta macajurusirahehi ema Viya.

Eta €hisirahi ema Jesus tacutihi eta ndepiyasirahi
eta ichapequene peti. 10-12 Tativa, ema maestro
tépiyarecarahi peti arquitecto, éma tinacucha eta
labriyu eta tatumearaya eta yuchama. Tasiha,
ena apamuriana madestroana, €napa tiUnachana
eta yuchama étapa eta tamaiquehe. Tiuriyare

eta nacaemataneraya. Nanerejicayare eta
turiqueneana tasivachaqueneana, navarairahi
tijjanunucayarehi eta ndematane. Véhiya

nanacaimahi eta tijuchacareana, yucuqui,
muiji, cachipaca; apaesa vahi tacuiju eta
peti.  Taicha titecayare maimahapanaya ema
ticayeheyarehi eta peti. Tasiha, te maimahapa
tidrihi, mavachachainapa  namutu ena
ticaemataneanahi. Nuti manerejirunuhi ema
Viya eta nimimatichirahehi ema Jesucristo,
€hicapaipa éma. Puiticha eta ecaijuherapaipa te
anuma, ndjina apanaina naratahahini ndmahehini.
Macarichuhi marataha éma. Puiti, ena
apamuriana mamusurana ema Viya timitucahehi
apaesa tajuruca eta esuapirahi. Tacamunusera
tilriyarehi eta ndimitusiraheya. 13-14 Taicha
tatiarihiyare eta sadcheyare maimahayare ema Viya
eta vémataneanapachu, te tiuripuca. Te tiurihi

eta vémataneanahi, ema Viya tijaracahaviya
eta tditsivayare eta vématanerepihi.  Téhesera
vahi tdurihini, eta mayucune tdijuchayarehi eta
vémataneanahi. 15 Tacamitiequenehayare tamutu
jacani tdjina tacunachacarevainahini. Tajina
tdimaequenénaimahi.  Yatupi viuchucuhahi viti,
tdjinasera vimaequenéhaimahi.

16-17 Fcharichuhi éti eta mavahdsirahehi ema
Espiritu Santo. Eti ecutihi mayehehi templo
ema Viya, étarichuhi eta mducupaisirarehi

maemunaruquenehi. Ema, méicufiacayare muraca
ndcani tijararecanahi éta. Taitusiava, ejaneacava
éti, machu ejarareca eta iurujiasiracacahi,
imiyusemaca ema Viya.

18 Vahi ecuejecapava eta imijachirahi
Imatipa tamutu eta juca vitaresirahi.  Etisera

ecaravahuya eta me Viya.  Ema, timitucahe
eta itupajijiasiravanaya yatupiqueneana.
Echemaraivaina maicha. 19 Taicha eta
nditucaqueneanahi ena achaneana te juca
apaquehe, sunsurupianachucha eta maimairahi
ema Viya. Taicha eta Sagrada Escritura, ani
tacahe: “Ena timijachavanahi ndimatiequeneha,
énajivachucha  timiaquipaicavanahi = maicha
ema Viya, taicha eta namadetupisiravanahi”.
20 Anivare tacahe eta Sagrada Escritura:
“Ema Viya maimati eta napanereruana ena
timijachavanahi titupajijiacavana. Tajina eta
tacunachacarevanahi eta mayehe”. 21 Tditusiava,
vahi tiuri ecasiflavavaicahini. Vahi étupicava
eta éhisiravacahi ena enerejiruanahi éhica.
22 Ecaravahuinasera tamutu eta vimiturapiana

viti mavanaranahi ema Viya: ema Apolo, émapa
ema Pedro, nutipa nuti Pablo. Ecamapurava eta
itaresiraichaha te juca apaquehe. Jararihiyarehi
eta 1iUricacareva puiti étapa eta sacheana
vicaijuhequeneana. Vaipa ecupica eta épeniraya.

23 Fchava ema Viya ema téchahehi, taicha éti
mayeheheripa ema Machicha Cristo.

4

Eta nacatuparahairahi ena apOstoleana

1 Nuvaraha némechahe eta vicatuparahairahi
viti mayeheanahi apdstole ema  Cristo.

Mamusurahavihi viti. Tivanecahavihi_eta
vimitusiraheyare eta mapanereruana ema Viya,

eta tayumururevanainihi. 2 Puiticha, madcani
ticatuparahayare tayehe eta ematanecana,
tacamunuhi  ydatupiyare eta  maitauchiraina.
3 Natiarihipuca ena ticaunenuanahi te

nitaurahihipuca. Etiripa, enevanehipuca
ecaunenu. Nuti, tdjinavare tdcayema te

ticaunenuanahipuca. @ Németeaca nitauchapaipa
tamutu eta nucatuparahairahi me Viadquenu.
4 Vahisera nucasifiavavaicahini, taicha néchahi
ema Vidquenu, mdimahahi éma tamutu eta
nucaemataneasirahi  éma, te  tiurihipuca,
vahipuca. 5 Eta tacahe, vahi tduricahini
tativainahini  ecaunehini eta jucana, te
vuichaha imatiequenehahi. Ecuchapaya eta

madpechiravayare titeca ema Vidquenu. Ema
timicaecherachayare eta tayumururevahi

te timapicu. Ema timereuchahaviya eta

vipanereruana te visamureanapachu. Tacahe,
ema Viya ticunachahavinapa eta viurivanahi.

6 Nuparapenaveana, numetacahe eta juca eta
tidrichaheyare apaesa acuti eta maurivaema Apolo,
dcutinuvare nuti apana eta nurivahi, taicha étana-
richuhi eta vimiturapianahi tayehe eta véhiruhi.
Vahi tdurica enerejicahini ndcani émunaruanaya.

Vacuticacasera eta émunasirahavina viti vimitura-
hianahi. Nacu1] avare épuruquenéna nacani timitu-

rahianahi. 7 ¢Tdjaha tacayema imijachavahi éti
iUripananayehe ena apamuriana? Tdjina apanaina
ecasifiavaiya, tacarichu ecasifiavaiyaya tayehe eta
madijararuheanahi ema Viya. Vachuripa tijara-
caheripa éma eta idrivanahi, vahi étijivainahini
iurichavahini. Tasiha, (tdjaha tacayema ecasifiava-
vaicarichucha éti?

8 Fti, eta esamiravahi ecaemufiavaipa
timicutijiricavaipa ecayehehini tamutu,

ecaimahaquenehini. Imicutichavaipavare

aquenucahenahini eta esamiravahi. Imija-
chavapa vaipa nucamunucarehi eyehe.
Jéhechapucaini malayarine yatupinahini
aquenucahenahini  apaesa viti apanava
vémefiahavapaini eta eyehe. 9 Imatirichu éti eta
procesion ndichaqueneasa ena tiverearecanapahi
tayehe eta guerra. Nanacahi te ndijiquimuri ena
ticatuparahanahi eta ndepeniraya taniruanayare
eta sdrareana. Ichape eta naimahacarevahi nayehe
ena achaneana.  Viti apOstoleana ticutimahi
tinacahavi ema Viya eta vicutihi ena nani
paureanasami. Ichape eta vimahacarevahi nayehe
ena achaneana, énapa ena dngeleana. 10 Viti

apostoleana, eta vicaemataneasirahi ema Cristo,
tisunsuchahavianasamihiji ena achaneana.
Ftisera étaviucharipahiji eta itupajijiasiravahi
tayehe eta titucacareana mayehe ema Cristo.
Tacutiquene ndaimijachahivare matumerairaha-

havisami. Eti, tétavicavaipdji eta etumevavacahi.
Tipicauchaheanaripdji ena achaneana. Vitisami
tajinapa vipicauchacarevainahini nacahehi éna
eta ndechajiriruvahi. 11 Puitiripa vinasirichuhi
eta vicatajivairahi eta vinicaquenerepi, eta
vimauneva, étapa eta Vvéchuriasirapa eta
vimuiriharapi. Ena achaneana téhahaviana.
Tajina viviyava vijunaiya. 12 Vicdvitaracdvahi te
vivahuana eta vicaematanera. Ena achaneana
ticajachachajicahaviana. Vitisera  tajina
vacayemahini nayehe. Tiurihi eta vijicapiravacahi
éna. Tipanajiricahavianapa, vitisera vicamichahi
tamutu. 13 Tamutu sdcheana téchajicanahi eta
viyehe. Tiflemahi eta nacayemainahavi. Ichape
eta vépurucarevahi nayehe. Vitisera vicayehehi
paciencia nayehe, viconsejachavacahi.

Eta mahapasamureresiravahi ema Pablo
nayehe ena machamuriana

14 Eta juca nucajureheirahi, vahi étaina
nupanerecha nimicatsiriacahe. Nuvarahahisera
nuconsejachahevare.  Tétavicava eta némuna-
sirahehi, tacutirichu eta nucachichairahehi.
15 Tayanapane camurianahi ena eyeheanahi

maestroana  timitucaheanahi  eta éhisiraina
ema Cristo, diez milndinahipucaini; nutisera

timicutijiricavahi  ndcarichuhini = éyanuinahini
maestro taicha nuti nimimatichahehi tayehe eta

idchucuirayare maicha ema Jesucristo. 16 Eta
tacahe, nécatiacahehi eta €hisiraina eta nurivahi
nuti.

17 Eta tacahe, névatacayare eta ara eyehe
ema némunaruquene nuchicha Timoteo. Ema,
titaurahi eta macaemataneasirahi ema Vidquenu.

Ema, timitucaheyare, maemechiraheyareva
eta tacayemaqueneana eta nimiturapiana
eta véhisirahi ema Cristo. Tauriquenehi eta
maimiturapiana taicha étarichuhi eta nimiturapihi
nayehe ena vichamuriana te jacani nupaisinea-
napahi. 18 Etiarihiripapuca eti ecasifiavaripa
eta  numaitujisiravaripa  néjirapanahehini.
Imijachaipapuca nupicahi. 19 Nuvarahapaicha
nuti nijahuchavahini nitecapauchahehini.
Nucuchapahi eta nitujisiravainahini maicha ema
Vidquenu. Te nitecapauchahepa, nimahainapa ena
ndcarana tisiflavavaicanahi, te yatupihipuca eta
nacaemataneasirapa. Vahi tisuapacareimahi eta

nacunachiravana te vahi ndimicaecherachahini
eta taurivahi eta nacaemataneasirahi ema
Viya. 20 Taicha eta véhisirahi ema Cristo,

tacamunuhi vitauchayare vicaemataneacayare.
Vahi tdcarichuimahiya eta véchajiriruvana.
21 Tiuri puiti, te Imiyanava ene ecahehi,
némecharecaheyarehi te  nitecapauchahepa.
Téhesera te étupiricava eta epanereruana, ichape
eta nurisamurevayarepahi eta nimairaheyare,
nétserajicahénapa.

)

Ema Pablo mavaraha nacaerajica mdcani

téjecapavahi

1 Jucarihivare eta juca apana téchacarehi eta
matiarihirahi ema émana echamuri téjecapavahi,
tifiehicarehi eta juca madichaquenehi. Mavehahiji
esu madenaharuva. ivahicha tiuri eta juca
maichaquenehi! Enaripa ena navayurevaqueneana
ticapecaturarahiana vahi nduricaimahi eta
juca. 2 Esapihaichucha éti, jtétavicavahi eta
tahapasamurechirahehi eta iputsimuricacairahi
tasihaquenehi eta ecasifiavavaisirahi! jIurihaipa
etsirihapaini, tdichavenehi eta maichaquenehi ema
echamuri! ilurihaipavare étupiricahini ema
maca! Taicha ema Vidquenu Jesus tituparacahavi
vicuchucayare te vimuri ndcani téjecapavanahi
te vahi ndvarahahini ndetupiricava. 34 Puiti,

nuvaraha idrujicavayare éti. Eyaseacayare
ema Vidquenu Jesucristo maimicatacahe eta
étupirisirayare eta juca. Nuti apanavare,

tayanapane eta nuyerehihehi, étasera eta

nédchaneva ticachaneheya. 5 Ichayare: “Te maijare
ema Vidquenu Jesucristo, viti émapa ema Pablo,
vicuchucavi te vimuri. Vaipa tijaneacavimahi
ema Viya. Mdimahavinepa ema Satanas,
€mainapa téchaviyare. Vivaraha pinajicaini eta juca
pimaurivahi, apaesa tauchucuhaini eta pidchaneva
te taitecapapa eta jena sacheyare machavirayare
ema Vidquenu Jesus” ichayare.

67 Fti, vahi tauricahini ecasifiavavaicahini.
Tacamunu ecuchucavane ema madcara achane
téjecapavahi apaesa vahi macupareacahe eti

apamuriana, machu mamairijicahe. Taicha éma
macutiripa eta levadura te nanaca te masa eta

pan, tayanajicahi tamutu. Etisera, nuvaraha
ecutiya eta pan mayehere levadura vinicasare te
pascuamuhuana. Yatupiquenehi arairu taicha vahi
tasisijicahini. Ene ecaheyare éti, vahi tépahaimahi
eta idsinequenehi te arairuhepa tacuti eta
épaniravahi te éhicainapa ema Jesucristo. Taicha
éma, tamutuhi mavachacha eta vimicapasirahi,
macutihi eta wuvesa eta vimijararesirahi.
8 Tditusiava puiti, vicutinapa ena nujaneanana
israelitana eta nacaerajisira eta levadura te
napenana te pascuamuhuana. Tamutusera sacheana
vicauneuchavaya tayehe eta tamauriqueneana,
vahi pecatumarehavimahi. Tamutu sdcheana
eta juca vitaresirahi matapiravarehavinahi,
tdjinasarepa vichiravaimahi te mamirahu ema
Viya.

9 Cape eta nucartanehivare eyehe, nimimeta-

cahehi eta tamaurivahi eta ecachanevacahini ena
tichanahi eta juca pecatuana tivehajiricacanahi:

Suicani esena suvehahi ema apana achane,
macani achane mavehahivare esu apana esena.
10 Tiuri, nuti eta numetasirahehi, vahisera énaina

nicha ena nani madehicarahanarichaha ema
Viya ena nani tivehanahi esu apana esena

apayena, énapa ena tavayuaruana eta plata,
€napa ena tidmerahiana, énapa ena ticasifiarajiana.
Ena nani, ndetaviuchahi eta nasimutuvavacahi,
tamutuhi ndvihavaca. Tacamunuipapuca
vérajicavahini eta te juca apaquehe, apaesa
vaipa nacuitecapauchahavihini. Vahira énaina
nichaquenénahini. 11 Mdcanisera timijachavahi
echamuri, vahi nuvaraha ecachanejirica ema
tivehahi esu esena apayena, émapa ema tivehahi

esu esena amaperu mdimaruchaha, émapa ema
tavayuaruhi eta plata, émapa ema ticasifarajiji,
€émapa ema titupiarahi, émapa ema ticavaharasi,
€mapa ema tidmerahi. Macani echamuri, te ene
macahehi, tajina vahi tauricahini dcachanevacahini
te enisirana. 1213 Vahi nutina tatuparaca
eta nacayaseserehiyayare te numirahu ena
anecaqueneanahi eta viyehe. Téhesera te
mamirahu ema Viya eta nacayaseserehiraya.
Ema téchavacahi éna. ,Etisera éti, échahi ena
echamurianahi. Eti eyaserejiricacayare
étijicacaya. Eta tacahe, ecaevuisihayare ema
mdcara téjecapavahi te emuri.

6

Vahi taurica vimetauchacacahini te namirahu
ena maehicarahanahi ema Viya

1 Fnerichuvare nuvaraha numetacahe eta
apana: Te natiarihinapuca ena echamurianahi
navaraha timetauchacacana, vahi tavaraha
nayanahini  nayehe ena  tuparairucana
méaehicarahanahi ema Viya. Etarichu
nacamirahucacaiyayare te  emirahu eti
nachamuriana. 2 Tativayare échava eta

machaneraherahi ema Viya. Etijivayarehi
étupiricaca eta ichavaquenevanahi. Vahi étinayare
etanuca ena masuapajirairahanahi taicha
jarajapayare eta sacheyare ticayaseserehianaya te
emirahu éti ena masuapajirairahanahi. Puitisera
eta ichavaquenevanahi dnichichaqueneanahi,
éti tatuparaca étupiricaya. 3 FEcharichu éti
tituparacahaviyareva ticayaseserehianayareva

ena angeleana te vimirahu. Tacumapurujicha-
pucaini eta tayeheanahi te juca vitaresirahi,
vahi vicuituruequenehahini. 4 Puiti éti, te
tatiarihipuca eta ichavaquenevahi tayehe eta juca
Vitaresira puiti, vdhiquenesera etanucaimahi ena
emetauresihahini ndcani vahi énaparacaimahi
nayehe ena echamurianahi. 56 Némechahe eta
juca, nimaha te etsirihapuca. Vahiquene tauricahini
mayanahini madcani vichamurihi matanucahini
ena tuparairucana madehicarahanahi ema Viya.
Tasapihahini  étainahini  mametauchihahini
madcani machamurihi. Cuaverarecapa nacuijahini

te  etaracu  mdcani  émanainahini  vahi
macuituruequenehahini mayasesereca jacani

téchacareanahi nayehe ena vichamuriana.

7 Vahi  turicahini  ichahini eta  juca.
Ftijicacainahini eta echamuricacahi evarahapa
ejararecaca. Tivarahacarepana eta eratahairaina
ecamicha, tayanapanerine ecatajivahi naicha,

tidmeyechaheanapuca. 8 FEtisera etivavaicapa
ichahi eta juca émecatajivachacacapa. Vahi
tduricahini eta juca; nasapihahini énahini
echamuriana ena etupiaruanahi.

910 Vahipuca échahi éti eta namaitujisiravaya
tisiapana te mdavasa ema Viya ena tichanahi
eta tamauriqueneana. Taicha yatupihi eta
namaitujisiravayare tisiapana ena ajairana
tivehanahi esu apana esena apayena énapa ena
vahi nayenacacaquenena, énapa ndcani tivehana
esu esena amaperu maimaruchaha. Enerichuvare
ena esenana, vahivare titujicavanaimahi tisiapana
te mavasa ema Viya, sucani tivehahi ema

achane vahi suimaquenenahi, ésupa Sucani
amaperu esena namutuchucha suvehapahi.
Vahivare titujicavanaimahi tisiapana ena nani
tivehacacana ajairacacana, énapa ena nani
ticasifiarajiana, ena nani tidmerahiana, ena nani
ticapinarurahiana, ena nani ticavaharasiana,
ena nani titupiarahiana, énapa ena nani
ndipicararecapahi eta nameresirayare. 11 Ene
ecaheni éti eta idsinequenéni. Puitisera
titsivachavaipahi eta itaresira, santuheripa maicha
ema Espiritu Santo, ejacapacarepa mayehe ema
Viya, maichavenehi ema Vidquenu Jesucristo.

Tidavahdcahaviripa ema Espiritu Santo eta te
vidquehe Vviti machanerana ema Viya; tdsiha,
tituparacahavipa tacuija eta vituhusivaina

12-13 Puiti jucarihivare eta numetacaheyare.
Nararihipuca ena nacahehi: “Nuti néchinava
eta nitaresirahi. Eta naquehe tajamurachahi eta
tavarahaqueneanahi. Eta tinicacare taicuchihi eta
viami. Eta viami tatuparahaichuhi tajacapaya
eta vinicaqueneyare. Ene tacahe eta naquehe

tavarahahi nuveha esu esena tacutihi eta
viami tavarairahi tinica” nacahepa. Nutisera

te nupanereru, vahi énéna tdcahe. Yatupi

viti véchinavahi. Vahisera tdvarahacarehini
tdmutuhichaini vichahini eta tavarahaqueneanahi

eta vidquehe, vivayuchahini vichahini eta
tamauriqueneana. Yatupi tisapacarehi eta
vinisiraya eta tinicacareana. Tatiarihisera eta
sacheyare, vaipa vacamunuimahi eta tinicacare,
maicha ema Viya. Ema Viya madepiyacahi eta
vidquehe, mavarairahi vicaemataneacayare éma.

Fmapa téchahavihi puiti eta juca vitaresirahi.
Vahi étainahini  tdemepiyacahavihini eta
vichiraya eta pecatuana esenamarehavinahini.
14 Ema Viya macaechepucahi ema Vidquenu
Jesus te madecari. Ene vicaheyare viti eta
macaechepusirahaviyare viti apanava, taicha
tétavicavahi eta maitupajijiasiravahi.

15 Echarichuhi emutu éti, eta idqueheana mayehe-

ripahi ema Cristo. FEmaripahi téchahehi. Etiari-
hipucasera imijachapuca tauricahini vimicachane-
chahini eta vidquehe tayehe eta sudquehe esu esena
tuhusi. Vdiparinehi tduricaimahi. 16 Nuvarahavare
némechahe, te mavehahi ema achane stcani esena
tuhusi, tidnecacahi eta naqueheana eta nacamujichi-
racacahi. Acane, ema Viya maijaracapa esu Eva
mayehe ema Addan. Tdasiha, eta Sagrada Escritura,
ani tacahe: “Te tivehacacapa, timicutijiricavapa
étanarinehi eta ndqueheana”. 17 Ene tacahehi eta
Vitaresira mayehe ema Viya, eta mavahasirahavi
ema Vidquenu, eta vidchaneva tacachaneripa éma.

18 Eta tacahe, ejaneacava ydatupina, machu
14quipaicava tayehe eta tuhusicare. Tamutu eta
pecatuana naichaqueneanahi ndcani achaneana,
tajararecahi eta ndchanevapachu. Tavetijipa,

macani achane_ tivehahi esu esena_  vahi
mayenaquenenahini maimijararecahivare

ichape eta maquehe. Ticajachacareinehi
eyehe éti eta juca. 19 Echarichuhivare éti eta
mavahasiraheripa ema Espiritu Santo eta te
idqueheana, taicha mavaneruichuhi ema Viya
eta mavahasiraheyarehi ema Espiritu Santo.
Vaipa étinahini écha eta idqueheana. 20 Taicha

mavachareruhehi ema Viya. Ichapemurihi eta
macatajivairahi ichavenehi éti. Puiti, eta idqueheana
étapa eta idchanevana mayeheripahi ema Viya.
Tacahe, puiti, ejaneacavapa eta itaresiranahi
te namirahu ena achaneana, apaesa namutu
nacunachaya ema Viya.

7

Eta maconsejarapi ema Pablo nayehe ena
mdimaruana, énapa ena nacaimaqueneanda

1 Tiuri puiti, nujicapaheyare eta juca
eyaseresiranuhi te ecartane. Yatupi tiurihinéni
mdyénarénahini mdcani achane. 2 Tdichavenesera
eta tavayuaraivahi eta pecatu, ticamunucarehi
ena ajairana nayenapachuina, énaripa ena
esenana ticamunucarehivare ndimapachuina.
3 Mécani achane te sutiarihipapuca esu mayena,
tacamunuhi  maditauchayare eta maAitdtiraya
mdéemunasiraya esu mayena. Fsuripa esu esena
te ticaimaripapuca, eénerichuvare suitauchayare
eta suitdtiraya suémunasiraya ema suima. 4 Taicha
esu esena vaipa ésuinahini téchinava eta sudquehe.
Fmapa téchahi ema suima. Ene macahehi ema
achane, vaipavare émainahini téchinava eta maquehe.

Esuripahi téchahi esu mayena.

5 Etl ecalmaqueneanarlpa vahi ecuepurucaca
tayehe eta idnesiracacairana. Téhesera
tatiarihinapuca eta eyujarauchiravayare
me Viya, ecuticacahipuca eta epanereruhi,
tisapacare Inajica anipina eta idnesiracacana. Te
tdequenénapa, tauricavare echavauchacacavare,

apaesa ema Satands vahi macuiturucahe eta
madimijamurachirahe ena apanana.

6 Tiuri, eta juca numetasirahehi, vahi
nutina nucavanairipi. Nisapasera eta énéna

dcahe. 7 Nuvarahahinéni acutinuhini nuti eta
mayenarenu1rah1 V1Jaraca51pachusera me

Viya eta vitaresiraya. Nararihi ena ajairana
mayénareana eta Naitaresira. Nararihivare ena

esenana maimaruana eta nditaresira. Nararihivare
ena apamuriana madijararuichu ema Viya

ticaimana.

8 Enaripa ena  ndcara vichamuriana
mayénareanachaha, énapa ena maimaruanachaha,
€napa ena tépenaimana, tidripanahinéni ndnasihini
madimaruanainahini; nacutinuhini nuti. 9 Etasera te
vahi ndratahahi ticaratacavana, tacamunuichuhi
ticaimanayare, apaesa vahi nacuepujuquichava
tayehe eta pecatu.

1011 T&siha  puiti, nutuparacavacayare
ena nacaimaqueneanaripa. Ema ajaira
vahi macuinajica esu mayena. Esu esena
vahivare sucuinajica ema suima. Eta juca
vanairipi tasihaquenehi mayehe ema Vidquenu,
vahi tasihaquenéna nuyehe nuti. Téhesera
natiarihinapuca ena vichamuriana nainajicaca,
vahi tduricahini ndpechavahini nacaimahini,
nacacachanehipucaini. Tacamunuhi
tichavauchacacanayare tivehacacana.

12 Tiuri puiti, tdjinachaha vanairipina tdsiha-
quenéna me Vidquenu tayehe eta ndinajisiracaca
ena nacaimaqueneana. Nijaracahesera eta juca
nupanereru nuti. Te matiarihipuca macani
vichamuri esu mayena vuichaha vichamurinahi,

te tiurihipuca eta nacachaneracacahi, vahi
tauricahini mdinajicahini ésu. 13 Enerichuvare,
te sutiarihipuca sucani esena vichamuri ema
suima vuichahavare vichamurinahi, te titrihipuca
eta nacachaneracacahi, vahivare tduricahini
suinajicahini éma. 14 Taicha ema suima, ichape
eta majapanucareva me Viya tdichavenehi
eta sucaimairahi esu mayena. Enerichuvare
esu esena mayenahi ema vichamuri, ichape
eta sujapanucareva me Viya taichavenehi
eta mayenairahi ema achane vichamuri.

Enaripa ena nachichanaveana majapanuhivare
ema Viya ndichavenehi ena ticachichana,
vaipa ndepurucarehini me Viya. 15 Téhesera

macani Vvuichaha vichamurina suimahi esu
vichamurihi ~mavarahapuca mainajica esu

mayena, SUlsaparme mainajica. Ema Viya
vahi macavanairipi eta suichejiricahini €éma,
mayanarine. Taicha ema Viya mavarahahi
viuriyare, tacuijapa tahapapiricahavihi eta
vipanereruana. Enerichuvare sudcani esena
vuichaha vichamurinahi mayenahi madcani
vichamuri, te suvarahapuca suinajica ema suima,
énerichuvare madisaparinevare suyana. 16 Taicha
piti esena, vahi pecha te pimaitacayarepuca
picajayayasamurecha ema pima eta maehisiraina
ema Viya. Pitiripa piti achane, vahivare pecha te
pimaitacayarepuca p1ca]ayayasamurecha esu
piyena eta suéhisiraina ema Viya.

17 Ema Vidquenu tijaracahehi eta ématanere-
pianahi te tichuhahenapa. Etuparahapachuhi
eta ématanerepiya. Vahisera 1Inajicaimabhi,

imiyanavare itauchaya eta etuparahanahi. Etara
eta juca nuvanairipi nayehe ena vichamuriana

ticavasanahi te tamutu avasareana. 18 Nacani
ticamarcanaripa te maichuhavacapa ema

Viya, vaipa tauricahini nacaepahavahini eta

nacamarcairahi. Ndacani mdmarcareanarichaha
te maichuhavacapa ema Viya, vaipa taurica

nacamarcahini. 19 T4jina vahi étaparacaina
te vicamarcahipuca, étasera tivarahacarehi
vicaemataneacayare eta mavarahaqueneanahi
ema Viya. 20 Namutu ndcani méichuhaqueneana
ema Viya, vahi naitsivachaimahi eta ndemata-
nerepianahi nadijaracahi te maichuhainapa ema
Viya. 21 Te ecaquenuhipuca éti te tichuhahenapa
ema Viya, vahi ecuefiamava eta ecaquenuirahi.
Téhesera imaha eta iUchucuiraina, tdjinachucha

tdichava. 22 Taicha mdcani achane musuhi eta
maitaresira, tayanapanerine  matiarihinahi

ema maquenuinahi; téhesera te mamirahu ema
Viya, tinundnaripahi mdcani achane ndjina
maquenuinahini eta maitaresira. Puiti ena apinana
mavanaranaripahi ema Vidquenu Jesucristo,
taicha ticuticacanaripa eta nacaemataneasiraipa

éma. 23 Taicha _mavachareruhehi ema
Viya. Ichapemurihi eta macatajivairahi
ichavenehi éti. Puiti machaneraheripa éma.

Eta tacahe, te navarahapuca nayurucahe ena
achaneana, vahi ecuisapava nahapapicahe
eta ecaemataneasirayare ema Viya. 24 Eta
tacahe, nuparapenaveana, imiyanavayare
ecaematane mayehe ema Viya. ftauchayare eta
ématanerepipachu ijaracasihi me Viya.

25 Tiuri puiti, tdjina vanairipina tasihaquenéna

me Vidquenu nayehe ena amaperuana
mayénareanarichaha énapa ena maimaruanachaha.
Nutisera numetacaheya eta nupanereruhi.
Nuvarahasera esuapanu taicha nuti
nucaimitucasiquenehi mayehe ema Vidquenu,
tdichavenehi eta majapanuiranuhi. 2627 Puiti
juca vitaresirahi, tétavicavahi eta vicatajivairahi.
Eta tacahe, németeaca nuti tidririchu nanasi
ena ajairana nayehe ena nayenana ndcani
nacayenaqueneanaripahi. Vahi nacuinajicaca.

Enaripa ena mayénareanarichaha, vahi
nacutanuca ena nayenaina. 28 MAcanisera
sutiarihi esu mayena, tdjinachucha pecatuina

eta mavirahi esu esena. Fsuripa stcani
amaperu esena, te tatupiruvahi eta sucaimaira,
tadjinachuchavare pecatuina eta sucaimairahi.
Taitsivasera ichapeyare eta nacatajivairaya eta
nditatiracacaya, tavetijipa te natiarihinapa ena
nachichanaveanaya. Eta tacahe, nuvaraha
numetacahe apaesa vahi ecucatajivahini.

29 Tiuri, nuparapenaveana, nuvaraha
numetacahe ticutimahi d&nipirine eta juca
vitaresiraya puiti juca vicaijuheyare. Eta
tacahe, tdurica eta {jarasiravahi ydatupina eta

ecaemataneasira ema Viaquenu. Ftiripa, éti
natiarihi ena eyenana, vahi tacucarichu
eta ecaeflamasirava nayehe ena eyenana,
énerichuvare me Viya. 30 Te jararihipapuca
eta  tacaiyasirdhe  écatisamurepuca, vahi
ecuisapa tahapapicahehini eta ecaemataneasira
ema Viaquenu. Te jararihipapuca eta
tacaurisamurechirahe, vahivare  ecuisapava

tahapapicahehini. Te ecaimahaquenehipuca,
tisapacare eta ecamapura eta imahaqueneana
eta maijararuhehi ema Viya, vahivare ecuisapa
tahapapicahehini eta ecaemataneasirahi ema
Vidquenu. 31 Nuvaraha tdurihini eta itaresirayare
te juca. Vahisera ecuisapava ecucafiamaracava
eta ecayeheirayare eta imahaqueneana te juca
apaquehe. Taicha tamutuyarehi témitiaca te
taitecapapa eta tditaviraya eta juca apaquehe.

32 Eta tacahe, vahi nuvaraha ecafiamaracava
tayehe eta jucana, taicha macani achane
mayénarehi, tdjina  tahapapiricahini eta
macaemataneasirahi ema Viaquenu, mavarahahi
madicutichiravaya eta macurisamurechiraya ema
Vidquenu. 33 Mdcanisera achane te sutiarihipa
esu mayena, ticaflamaracavainapa taicha
eta maitatirayare esu mayena, mavarairahi
macurisamurechaya ésu.

34Ene nacahehi ena esenana. Vahi tacuticaca eta
napanereruana suyehe esu esena sucalmaquene

ésupa esu esena maimaruchaha. Taicha sucani
madimaruhi tahapasamurechahi eta suitdtiraya
ema Vidquenu, suvarairahi suitauchaya eta
mavarahaqueneana. Suijaracayarehi ema Viya

eta sudchaneva étapa eta sudquehe. Esusera esu
esena sucaimaquenepa tahapasamurechapa
eta suitdtiraya ema suima, suvarairahi
sucurisamurechaya éma.

35 Eta judcana nuconsejarapianahi eyehe,
nuvaraha eta tdurivaina eta icharacavaya.
Vahi nuvaraha nupamicahe tayehe eta
tacajeraqueneana. Nuvarahasera tacuijahini
eta tihapapicahe eta itatirayare ema Vidquenu.

36 Tiuri puiti, eta juca nuconsejarapi mayehe
macani achane te sutiarihipuca esu machicha
esena madimaruchaha. Te tahapapiricaipapuca
eta sucaimairayare esu machicha, tdichavenehi
eta suitanahasiraipa; te tiurihi eta madimairahi,
maisapayarehi ticaima esu machicha.
Tatupiruvayaresera eta  sucaparaperayare.
T4jinachucha taimanena;  vdahivare pecatuina.
37 Mdcanisera achane, te tdjina mdichiravainahini,
ndjinavare tipamicaimahi; te mavarahapapuca
Suanasi maimaruina esu machicha, tiurihi maicha.
38 Tacahe, tiuri madichayare mdcani achane
madimachayarehi, tatuparacahi ticaparapeyare
esu machicha. Mdcanisera vahi maimachahini esu
machicha, éma titripana maicha.

39 Esu esena ticaima tatuparacahi suitauchayare
eta suijarasiravahi ticaima, sunasirichuya
eta mayehe ema suima eta naitaresirana.
Tidmainucava te taitecapapa eta maitaviraya
ema suima, titichucuhapa ésu. Esupa téchinava
eta  suitaresirayare. Tisapacarepa eta
sudpechava sucaima. Tacamunuhisera macani
vicutiquenehi vichamurihi tisuapajirahi
me Viya. 40 Tidpajucavasera tilripanaya te
Sudnasipa mdaimaruina. Eta juca tasihaquenepa
te nupanereru. Németeacahi nuti tétupicavapahi
eta nuconsejarapiana taicha mavaharunuhi ema
Espiritu Santo.

8

Ema Pablo mametacavaca eta nayaseresirahi
te  tiurihipuca  nanica eta  tinicacareana

tacayujarahuquene te tamirahu eta nasifiarajiana
ena achaneana

1 Puiti numetacaheya eta tdicharacavahi eta
enisira eta tinicacareana nayujaraurehi te tami-
rahu eta nasifiarajiana ena achaneana. Yatupi
vimutu vimatiequeneha tajinachucha tdimanena eta
juca.  Vahisera vdcasifiavaimahi eta vitusirahi.
Tacamunuhisera tajurucaya eta vémunasiravaca
ena vichamuriana, vimicatasiracacaya eta véhisira
ema Vidquenu. 2 Taicha nararihi ena ticasifia-
vavaicanapa, timijachavanapa ndimatiequeneha
tamutu. Eta juca ndichahi tdimerecahi vuichaha
nditucahini, vuichaha nacapayayaracahini eta ma-
panereru madcani yatupipa madituca. 3 Ndcanisera
yatupihi témunacanahi ema Viya, éta timicaeche-
rachahi eta machichanaveanairahi éma.

4 Tiuri puiti, numetacaheyare eta juca
nuconsejarapi tayehe eta juca enisirana
eta tinicacareana tacayujarahuquenehi te
tamirahu eta nasifiarajiana ena achaneana.
T4jinachucha tdichava, taicha eta nasifiarajiana
vahi yatupinahini viyanainahini te juca apaquehe,
taicha émanarichuhi ema yatupiquenehi Viya.
> Ena achaneana ndimijachahi camurianahi
ena viyana te anuma, étaripa te juca apaquehe.
Namaveracapa ena ndquenuanahi nayeheanahi
viya, camurianapa naicha eta nasifiarajiana.
6 Vitisera viti vimatiequenehanahi émanarichuhi
ema Viya Vicaiyaquene te anuma. Ema
Jesucristo,  émanarichuhi ema Viaquenuhi.
Ema Tata Vicaiyaquene mapanerechapa eta
tatiarihiyare tamutu eta vimahaqueneanahi; vitipa
vimutu achaneana, mavaraha vitiarihiya eta

vicaemataneasiraya éma. Tasiha, ema Machicha
tépiyacahi tamutu. Puiti émapa téchahavihi vimutu.

Ema, tijaracahavihi eta arairu vitaresira.

7 Tisimutuanasera ena vahi ndimatiequeneha
eta juca. Fnaripa ena vichamuriana, nararihi
ena vuichaha ndemitisicahini eta navaraira
napicaucha eta nasifiarajianaini. Ena,
tisamavanahi vaipa ndetupicavanahi eta
nanisirahi eta tinicacare tacayujarahuquenehi,

vahi tduricahini eta nasamirahi. 8 Numetacahesera
pu1t1 vahi étaparacaina eta tinicacare,

vijacapacareyare me Viya tdicha. Vahivare
étaimahi tiurichahavihi mayehe ema Viya, te
vahi vinicahi. Véahivare tijararecahavimahi
mayehe te tiurihipuca eta vinisira. 9 Eta tacahe,
ecauneuchava yatupina machu émejecapavacha
ena apamuriana vichamuriana vuichaha
ndimatiequenehahini eta jucana. 10 Etisera éti
imatiequeneanaripa, te Isapavayarehipuca enica
eta tinicacare nayujaraureanahi te tamirahu
eta nasifiarajiana; tacahe, te mdimahahepuca
ema echamuri, énerichuvare tisapavayarehi
tinica.  Taitsivahisera tipicacaracavahi jacani
te masamure. 11 Eta tacahe, échapavaya
éti tayehe eta Imatiequenehairaripa machu
émejecapavacha ema  echamuri  macani
vuichahapiravahi maimatiequenehahini eta jucana.
Emarichuhi itimurivahi eta mavachare31raheh1
ema Cristo eta mdepenirahi te crusu. 12 Eti,

ehapapicapuca eta tdurivahi eta napanereruana
ena echamuriana, éti ecapecaturaipa eta mayehe
ema Cristo, taicha eta émejecapavachirahi ena

echamuriana. 13 Acutinu eta juca nuyeherepihi:
Te nutinahipucaini némejecapavachaini macani
nuchamuri tdichavene eta nunisirainahini
eta vaca, vahirine nunicaimahi, apaesa vaipa
nucuemejecapavachahini éma. Eti apanava, ene
ecaheyare.  Vahivare ecuemejecapavacha ena
echamuriana.

9

Ema ap0stole Pablo, tatuparacahi nditdtiyare ena
mdimitureana

1 Nuti, ndjina ndquenuinahini te juca
apaquehe. Yatupi apOstolenuhi mayehenuhi
ema Vidquenu Jesucristo. Nucutinasivacahi
eta navacurehi nayehe ena apamuriana
apostoleana taicha nimahaquenehi ema Vidquenu
Jesus. Ftiripa, etupiruvahi esuapanu eta
nimitusirahehi. Fta timereuchanuhi eta
taurivahi eta nucaemataneasirahi ema Viaquenu.
2 Tayanapane nacafiajivarinepuca ndcani vahi
tisuapapajicanuanahi eta apdstolenuirahi. Etisera
esuapanuyarehi, taicha etiarihi eti nimitureanahi,
étira imereuchanuhi eta yatupirahi apoOstolenuirahi
mayehe ema Vidquenu. 3 Etara nucatiuchiavahi eta
juca nayehe ena tépurujiricanuanahi.

4 Fti tituparacahehinéni itatinuhini nuti
tayehe eta nunicaquenerepi taichavenehi eta
apOstolenuirahi, 5 Enerichuvare tituparacahehi

itdtihivaréni te sutiarihinahini esu _ esena
nuyenainahini, Sucani nucutiquenehi tisuapa-

jirahi. T&cutihini eta itatiravacahi ena esenana
nayenanahi ena apamuriana apdstoleana, émaripa

ema Pedro, énapa ena maparapenaveanahi

ema Vidquenu. 6 Eti, imijachaipapuca nuti
émapa ema Bernabé, vicarichuhi vahi
tatuparacahavihini eta itatirahavinahini
eta vicametarairuirahi. 7 Puiti nuvaraha

nimicutiarachinaheyare eta nacaitaticasira ena
ticaematanerahiana. Ani tacahe: Namutu ena
suntaruana ticaitaticasianayarehi nayehe ena
comandanteana. Enerichuvare, ema tisucurecahi
eta tinicacare, tatuparacahi masamapuhayarehi
eta tahi eta masucureanahi. Emaripa ticayehehi
vaca tatuparacahi madaerayarehi eta tacheneama
eta mavacane. 8 Eta juca nichirahehi, vahi
nécarichu nuti nucapanereruhi eta jucana.
Enerichuvare eta Sagrada Escritura mdjurehi ema
Moiséini titametacahavihivare. 9 Anipa tacahehi
eta tdechajiriruvahi: “Vahi picuitisumucha
eta pivuiyerana, te ticaematanepahi taicha
técuhanapahi éta”. Taitaurevaquene ema Viya
vahi tacarichuhini eta vuiye eta madechajisihahi.

10 Enerichuvare viti mayunacahi te méechajiri-
ruvahi. Mavarahahi vicaenicasiyare vimutu viti

vicaematanerahiana. Tacutihi mdécani achane
ticaematanerahi. =~ Macaemataneacahi muraca
eta mdesane, mavarairahi madimaequenehayare

eta tdvameanahi eta mdesane. 11 Ene vicahehi
Viti eta vévasirahi eta maechajiriruva ema Viya te
esamureana. Eta tiirichahehi. Tasiha, éti ecutinapa
eta sucureca timecavahi eta tahi. Tajina tdichava
eta itatirahaviyarehi viti. 12 Ena apamuriana
ticasifiavanahi eta eyehe. Tasiha éti, tiurihi eta
itatirahi. Vivetijipa viti vitaticarehi eta eyehe.

Véahisera vavarahahini vicasifiavahini viti eta
eyehe, viyaseacahehini eta itatirahavinahini.

Vicamichahi tamutu, vimavarairahi tatiarihi-
nahini jacani apanainahini tahapapiricahini eta
esamirayarehi eta maechajiriruva ema Cristo.
13 Fcharichuhi éti eta mavanairipi ema Viya
nayehe ena téchapajiricana eta mayehe Templo,
nanicayarehi eta tinicacare ndmaqueneasana
ena achaneana naijaracasiruanahi ema Viya.
Caijaracasianayareva éna eta vaca tdeche eta

namavahuanahi ena achaneana. 14 Ene tacahehi
eta mavanairipihi ema Vidquenu eta viyehe

viti vicametarairuanahi eta tapachinaquene
madechajiriruva, tituparacahavihi vijacapayarehi
eta vinicaquene taicha eta vicametarairuirahi.
15 Nutisera tdjina nimatiyahini nuyaseacahehini

eta Itatiranuinahini. Ftaripa puiti te juca
nucartane, vahivare nuyaseacahe ijaracanuhini.
Nucamichahi tamutu. Tiuririnehipucaini

népenavanehini, machu tachimaracanucaru
taitava eta juca nurisamurevahi nuti tamajinairahi
nuyaseacahehini.

16 Nuti vahi étaparacaina nucasifiavahi taicha
eta nucametarairuirahi. Nutuparahaichuhi
eta juca. jPaurechichanusami te némunahacava
ninajica eta juca nucametarairuirahi! 17 Taicha
nuti, vahi nutijivainahini  nijaracavahini
mayehe ema Viaquenu eta nucametarairuiraya,
étapapucaini nujacapihahini eta nuvachayarehi
eta mayehe. Nuvanecasivahisera me Viya eta
matuparasiranuhi eta juca némataneyarehi.
18 Ichapesera eta nuvarairahi eta nucame-
tarairuirahi, taicha tijarahi te nusamure eta

nuratahairahi nucametarairu, tamajinairahivare
nuyaseacahehini eyehe éti. Vahi nupamicahehini

eta  itatiranuinahini  tdichavenénahini eta
nucatuparahairahi eta apOstolenuirahi.

19 N4djinahinéni te juca apaquehe napami-

canuhini = eta = nucaemataneasirainahini
tadichavénehipucaini  jdcani  naitatiranuhini,
énainahipucaini  ndechanuhini. Nutisera

nijaracavahi  nitauchayarehi  tamutu  eta
nucamunucarevahi nayehe ena achaneana,
apaesa é€tainahipucaini niturusihavacahini ena
nasimutuvaqueneana, machaneranainahini ema

Cristo. 20 Ftaripa te nitecapauchavacavare ena
nujaneanana israelitana, ichaperinehivare eta
nupicauchiravacahi éna, apaesa najimuyasa-
murepapucaini eta ndehisirainahini ema Cristo,
étainapapucaini niturusihavacahini éna.  Ena
nani, ichape eta nasuapirahi eta mayeherepiana
ema Moiséini. Tasiha, te nucainunavaca éna,
tdjinavare vahi nucaecahihini eta nayeherepihi,
nupicauchahivare éna apanava. Véahineni
nutiparacainahini  tayehe eta  ndehiruhi.
21 Tatiarihisera eta yatupiquenehi néhiruhi
nuvanahihi mayehe ema Viya, maijararunuhi
ema Cristo. Enerichuvare te nucainunavaca
nacani apavasanana mdaehicarahanahi eta
mayeherepianahi ema Moiséini,  vahivare

nucaecahivaca. Nupicauchahivare éna,
nuvarairahi nucajimuyasamurechavacahini
éna apanava. 22 Te nucainunahivarepuca
ena vichamuriana ndacani vuichahahi

nditamuturucahini  ndimatiequenehahini  eta
veéhisirahi ema Cristo, vahivare nucaecahivaca eta

namaimatiequenehairarichaha. Ichaperinehi
eta nujapanuiravacahi. Nimicatacavacapa,
nuvarairahi naimatiequenehapaini yatupinahini
eta véhiruhi. Namutu ena achaneana, nujapanu-
vacahi. Nutanucahi eta nucajimuyasihayare
eta nasamureana apaesa nanerejicavapaini
ndehicahini ema Cristo, machaneranainahini
éna. 23 Nuti nitauchahi tamutu eta jlicana apaesa
najacapa eta tapachinaquene maechajiriruva ema
Viya, apaesa vacuticacapaini vamutuhini vijacapa
eta viurivayare maicha ema Viya.

24-25 Fcharichuhi éti, ena ticavijarurahiana
pelota, tijaneacavanayarehi muraca, ichape eta
ticaravahunumanayare apaesa tumeanainapa
eta naratahairaya navereasihaya ena
nanaranayarehi. Te wvahi najaneacavahini,
vahi tiverearecanaimahi. Ene ecaheyare
éti, ichape eta étumechiravayare apaesa
tauri eta ecaemataneasiraya ema Vidquenu,
ejacapihainasarepa eta etuparahahi mayehe.
Eta navereareruanahi ena ticavijarurahiana,
vahi tanasimahi. Témitiequenehavaneyarehi.
Vahi tacutimahi eta vijacapaqueneyare me Viya.
Fta, tajinapa ticamitiequenehaimahi. 26 Nutiripa
eta nucaemataneasirahi ema Vidquenu, ichape
eta nupamisiravahi, taicha eta nimatirahi eta
mavarahaquene. Vahi némepururecavaimahi.
27 Nucaratacavahi muraca. Vahi nusuapahini
eta tajamurachaqueneanahi eta naquehe.
Nupamicahi eta  tdemitisisirainahini eta
tamauriqueneana, machu néjecapavapapucaini,
tasiha vaipapucaini nucujacapahini eta nicuchihi.

Ichape eta nutsirihacarevapapucaini, tavetijipa
eta camurianairahi ena nimitureana tayehe eta
véhisira ema Cristo.

Ema Pablo maconsejachavaca vahi nacucuti
ena ticasifiarajijiana

1 Nuparapenaveana, nuvaraha némecha-
heyare eta nadichararacavahi acane ena
vidchucanaveanaini maumurivanaini ema
Moiséini. Eta ndaehisirahi éma, tatiarihi eta
Ucaji timicauchavacapahi namutu éna. Eta
nanuesirahi eta mar ticaijarehi Titsiama Une,
namutu ndimahahi eta tdjijivahi eta nanuesiraya.
2Namutu ena nani tijaracavanahi eta nditauchiraya
eta ndehisiraya ema Moisés, eta nanuesirahi
eta ichape une mar, ndehisirahi eta 1’1caji*.
3 Fnerichuvare namutu ticuticacanahi eta
nanisirahi eta tinicacare tasihaquenehi me Viya.
4 Namutuhivare térana eta une tdsihaquenehi me
Viya. Eta juca une nderesaparacahi éna, tduchurehi

tayehe eta mari, maicha ema Cristo. Emairahi
ema tinapumirauchapahi éna, maitativacapahi
eta napaisirapahi. > Tamapurujihisera
eta majaneasiravacahi ema Viya. Vahi
€émainahini éma ndesenicahini. T&jinachucha
vahi nacaurisamurechahini éma. Eta tacahe,
maicufiacavacapa ema Viya. Namutuyaréni
tépenaracdnahi tayehe eta mavapahi apaquehe.
Tiuchucuhanahisera ena nachichanaveana.

10:2 Ema Pablo mdimicuticha eta nanuesirahi eta ichapequene
mar, timicutijiricavahi eta nacaicachasihini te une, étapa te jara
Ucaji.



1 Corintios 10:6 XXXViii 1 Corintios 10:12

6 Ena vidchucanaveanaini, tdimicufiacahi
eta najamurachirahi eta tamauriqueneana.
Ftara eta juca ticauyayacarehi eta viyehe,
énémahihavinahini viti apanavare vdcutihini
éna eta najamurachirahi eta tamauriqueneana.
7 Vahivare ecuicutipa éna eta nacasifiarajirana.

Echava eta Sagrada Escritura ani tacahehi: “Ena
achaneana naichapa eta napiestachirahi eta
nasifiaraji. Ticaejacacanapa eta nanisiraya,
téranapa. Téchepucanapa tirimaicanapa te
tamirahu eta nasifiarajihi” tacahepa eta
Sagrada Escritura. 8 Vahira énéna vicucahe viti.
Vahivare vicuveha esu apana esena. Tacuija

eta vituhusivaina. Machu vdcutiriana éna eta
nacaicufiairahi taichavenehi eta ndichirahi eta juca

tamauriqueneana.  Tépenaracanapa. 23,000
achane ena tépenanahi te jena étanaquenehi
sache. 9 Véahira vicuyururujica tayehe eta
mapanereruanahi ema Vidquenu. Ena nani
tiyuruchavanahi, vaipa nasuapahini ema Viya.
Tasiha, madicuflacavacapa éma, tdechucavacapa
eta quichare. Tépenaracanapa. 10 Vahira
tacucarasacava eta échajisirana mayehe ema
Viya.  Vahi ecucuti eta ndejecapiravahi ena
vidchucanaveanaini. @ Macapapajiruanahi ema
dngele mavaneruhi ema Viya. 11 Tacahehira eta
juca ndichavaquenevahi ena vidchucanaveanaini.
Puiticha tanasihi te ajureca téjacahi tamutu maicha
ema Viya. Tamutu eta juca témechahavihi
Vviti, ticatsimavacarehivare  viyehe  viti
vinecapaequenehanahi eta juca taitavirainapa
puiti juca sdcheana vicaijuheyare. 12 Eta tacahe,

vahi ecuimijachahini tdjina tidquipaicahena.
Tatuparacahi ecauneuchavayare tayehe eta
tamauriqueneanahi. 13 Puiti juca eta vitaresira,
jararihi eta tavaraha témejecapavachahavi.
Vahisera ecuaramihini, taicha eta tacahehi eta
ndichararacavahi namutu ena achaneana te juca
apaquehe. Ecasifiavayaresera muraca mayehe
ema Viya, taicha yatupi eta macasifiacarevahi.
Ema, vaipa maisapaimahi tdvayuchavahichaini eta
tapamisirahe. Jéhesare éma, tijaracahénapa eta
etumevayare, ecamichirayare tamutu.

14 T4siha puiti, eti nuparapenaveana
némunaruqueneana, érajicavayare  nayehe
ena ticasifiarajijiana. 15 Eti imatiequenehahi
tamutu. Eta tacahe, numetacahe apaesa tauri
eta epanerequenchairaya. 16 Ftaripa eta juca
vérasahi vimutu viyujaraureasahi te vinicayare,
étarichuhi tdicutiarahi eta maitine mdaepusairuhi
te crusu ema Vidquenu Jesucristo. Ftaripa eta
pan  vinicaqueneasa  viyuvetuhejiricacahi,

étarichuhivare tdicutiarahi eta mdeche ema
Vidquenu. Eta vérirahi étapa eta vinisirahi,

tdicutiarahi eta viurujiasiracacahi te maijare,
tdsiha éma tidvahdcahavihivare vimutu viti
vilrujiacanahi éma. 17 Yatupi apanapanenejihavihi
viti, visimutuvaqueneanahi. Emanarichuhisera
ema viavaharuhi. Eta vinisirahi eta pan, étarichuhi
te maijare eta viyujarauchirahi.

18 Eta juca viurujiasiracacahi, vicutivacaipa ena

nujaneanana israelitana. Ena, tiurujiacacanahi
eta nanisiraya eta tacayujarahuquenehi me Viya
eta tinicacare, navarairahi mavahdcavacaini ema

Viya tdichavenehi eta nanisira. 19 Tiuri puiti,
vimatiequenehahi tajinachucha tdimanéna eta vaca
nayujaraurehi ndijaracasiruhi eta nasifiaraji ena
achaneana. Tacutirichu eta vaca mayujaraurehi.
Taicha eta nasifiaraji, tdjinachucha tasamacarevai-
nahini. 20 Nuvarahasera némechahe, eta nayehe-
repiana ena nani maimatirahanahi ema Viya,
énachucha naijaracasichahi ena éreanana eta tini-
cacare. Vahi émainahini ema Viya ndijaracasi-
chahini. Eta tacahe, vahi nuvaraha imicasiapava
éti eta nayehe, machu ndimivehahe nayehe ena
€reanana. 21 Vahi tduricahini apiquerehahavi-
nahini: eta véhisirahi ema Vidquenu, tasiha véhica-
hivarepucaini ena éreanana. Te enicayare eta tini-
cacare, te érayarepuca, tatupiruva eta ecurujisi-
racacaina mayehe ema Viya. MaAcarichu émaina
ecasifia. 22 Machu imiyusemaca ema Vidquenu,
taicha vahi dratahaimahi ecanara éma.

Vimerecaya eta vémunaraivanaya nayehe ena
vichamuriana

23 Yatupinéni  viti  véchinavahi, viyehe-
repipachuyarehi eta vinisiraya,  vahisera
tadcuticacahini tdetupicavahini mayehe ema
Viya, vahivare tacuticacahini taimicatacahavihini
eta vipauchiraya ema Viya. 24 Té4siha,
nuconsejachahe puiti: Vahi &carichuimahi eti
iurichavayarehi; énerichuvare etanucayarehi eta
taurichiravacayarehi ena apamuriana.

25Te enicayarepuca eta vaca tidsiha te mercado,
vahi ecuavamirahu eta enisirayare, vahivare ecu-
camesa ecuecha te ticayujarahuhipuca eta vaca,
apaesa tacuija tahapasamurechahe. 26 Taicha

ema Vidquenu, éma tépiyacahi eta apaquehe, étapa
tamutu eta tavapahianahi. Vituparahaichuhi eta
vinisiraya madicha.

27 Titecapa te naichuhahepuca enica ndcani
vahi vichamurianainahini, te isapavayarepuca
tidmaheana, tiurichucha enica eta naijararuheyare.
Vahisera ecuyasereca te ticayujarahuhipuca eta
tinicacare. 2829 Téhesera natiarihinapuca nécani
tinecapaequenehanahi, te nametacahepuca
eta nayujarauchirahi te tamirahu eta
nasifiaraji, tiuripana vahi ecunica, apaesa
tacuija tahapasamurecha eta mapanereru ema
timetacahehi. Eti, émitisicapuca eta epicauchirahi
eta nasifiarajiana. Emasera ema echamuri,
vuichaha mademitisicahini. Tasiha, nuvaraha
tacuija tahapapicahini eta mapanereruana icha
éti.

30 Téhesera etiarihinapapuca ecahe: “Vahi
nurica nucarinepapuca nuti tituparacanuhi
nujaneacavayare apaesapuca vaipa nucueme-
jecapavacha eta mapanereru ema apana.
Nuti nuhasulupayachaparaca ema Viya eta
nunisirayare” ecahepuca. 31 Tiuri puiti,
nuconsejachaheya: Tamutu eta enisirana
étapa eta érirana, étapa eta ecaematanerana,
tilriyare tamutu eta ichirayare te mamirahu
ema Viya énapa ena achaneana. Jéhesare, ena
achaneana nacunachainapa ema Viya taicha eta
ndimairaheyarehi tiurihi icha tamutu. 32 Jéhesare,
ndjinapa  émejecapavaruimahi, = énaripa ena
israelitana, énaripa ena apavasanana, navetijipa
ena vichamurianahi, taicha vicuticacahi eta

machichairahavihi ema Viya. 33 Acutinu
nuti eta nuyeherepihi. Ichapemurihi eta
nuvarairahi nucurisamurechavaca namutu.
Vahi nacarichuhini nuti nutanucahini eta
nurichiravayare. Enerichuva nutanucahivare
eta nurichiravacaya ena apamuriana, taicha
nuvarahahi tauri eta naehisiraina ema Viya,
nduchucuiraina éna apanavare.

I Nuti puiti juca nitaresirahi, étapa nupanahi eta
maitaresirahi ema Cristo. Nuvaraha éne acahéni
éti apanavare, epananuyare nuti eta juca nitare-
sirahi.

Esu esena témetserajicavaya nayehe ena
suchamuriana te itirujisiravana

2 Ichape eta nucunachahe eti nuparape-
naveana, taicha eta emaemitisisiranuhi.
Imiyanavahivare éhica eta imitucasivanahi
nuyehe. 3 Nuvarahasera némechaheyare eta juca
apanavare téchacarehi. Ema Tata Vicaiyaquene,
éma machutirihahicha ema Cristo. Ema Cristo,
émapa vichutirihahi vimutu viti ajairana. Ene
nacahehi ena ajairana nacayenaqueneanapa, éna
nachutirihanahivare ena esenana nayenana.
4 Eta tacahe, viti ajairana vahi viurihahini
vicaepacasihini te viyujarauchavaya étaripa te
vicametarairuyare.  Taicha te vicaepacasihi,
timicutijiricavaipa  vémepuruhi ema  Cristo
eta vichutirihairahi éma. 5 Esusera esu
esena tatuparacahi ticaepacasiyarehi te
tiyujarauchavayare, étaripa te ticametarairuyare.
Taicha te vahi ticaepacasihi, timicutijiricavaipa



1 Corintios 10:6 xliii 1 Corintios 10:11

suémepuruhi ema suima eta suchutirihairahi
éma. Te vahi ticaepacasihi ésu, timicutijiricavaipa

sucachucasiquenénahini  ésu. Sucutihi
ena tuhusiana. 6 Esu sucani esena vahi
suavarahahini  ticaepacasi, ésu tivaraha
sucutiyare ema madcani ajaira. Tasiha, te

suvarahapuca sudcutihavi viti ajairana, tiiripanahi
sucachucasipaini, suitahisivanepaini. Téhesera
te timitsiriacavayarehipuca eta suitahisiraya,
tidripanaichuhi sucaepacasihini, sudcutihini ena
supdraesendvana. -9 Taicha te tépanavanainapa
ena achaneana, ema mainapuiruhi ajaira vahi
étainahini mauchusinenahini suyehe esu esena.
Te mavahuana ema Viya maepiyasinehi ema
ajaira. Ema Viya manacahi eta madimahi,
mavasirichuhi eta madaimahihi ema Viya. Eta

méurinavahi tdsihaquenehi me Viya. Esusera esu
esena Suinapuiruhi, SUchurepa esu te madaquehe
ema ajaira, étaripa eta Surinavahi tasihaquenehi
mayehe. Eta témepiyacahi esu esena,
macompafierayare ema ajaira, mayenayarehi
ésu. Vahi ésuina esu suémepiyacahini ema
ajaira eta sucaimairaya. Eta tacahe, eta
viyujarauchiravana, viti ajairana tatuparacahavi
vahi vicaepacasihini, taicha viti vicaquehehi
ema Viya, vicuticacahi ema vidchucaini Addn.

10 Fnasera ena esenana, tatuparacavacahi
ticaepacasianayare eta nayujarauchiravana,
nacutiyarehi ena dangeleana ticaepacamiranahi
te natupihamirauchayare ema Viya, navarairahi
ndimereca eta napicauchirahi. 11 Puitisera, eta juca
vitaresirahi véhisirahi ema Vidquenu, ichapemurihi



1 Corintios 10:12 xliv 1 Corintios 10:18

eta véjiasiraipa eta nditdtirahaviya ena esenana.
Vitiripa ichapemurihivare eta ndejiasirahavihi
éna eta vitdtiraya viti ajairana. 12 Esu esena,
yatupihi eta suchusirahi ésu te maeche ema ajaira,
puitisera viti ajairana €étapa viuchusihahi te sujuhe
esu esena ticachichahavi. Viasihaquenehisera
vimutu mayehe ema Viya.

13 Nuvaraha epanerequenehaya ydatupina eta
juca. Németeaca ndjina éti imijachavahini tiurihi esu
SUcani mdepacasindvehi eta suyujarauchiravahi
me Viya. 14Viti ajairana véchahi eta tatsirihaca-
révahi vigjijiquihini eta vichutimaca. 15 Suimitu-
revahisera esu Sucani esena surihahi tigjijiqui-
yarehi eta suchutimaca. FEtara titirinachahi ena
esenana. Naijaraichuhi éna eta nacaepacasiraya
taicha natuparahaichuhi éna. 16 Te natiarihi-
napuca nacani vahi navaraha nasama eta juca
nimiturapihi, tacamunuhi napanerechinavayare
tativaina. T4jina vimatiyahini eta juca apaye-
herepi. Enaripa namutu ena vichamuriana, téjina
apanaina nayeherepinahini.

Ema Pablo macajachavaca eta namaetupisir-
avahi te tinicanayare eta tinicacare tdicutiarahi eta
Mmdepeninahavihi ema Vidquenu

17 Tiuri puiti, numetacaheyare eta juca apana.
T4jinapa ecunachacarevainahini nuyehe, taicha
vaipa tdetupicavahini eta iurujisiravanahi eyuja-
rauchiravana. 18 Jucarihisera eta juca ticatihi
nuyehe. Nusamairicahi te iurujisiravana ichirana
eta culto, vaipa tacuticacahini eta epanereruana,
iputsimuriavavacapa. Neémeteaca nuti cafarihihi

eta Ichavaquenévahi. 19 Pdurehesami eta iputsi-

muriavairacacahi. Ftainapasera ecaecheraiyaya
eti yatupiqueneanahi machaneranahi ema Viya,
énapa ena vahi machaneranainahini. 20 Eta
juca tichahehi vaipa taetupicavahini te ecurujicaca
enisirayare eta tinicacare taicutiara eta maepenina-
havihi ema Vidquenu te crusu. Vaipasera émainahini
tatupiruruchahini. 21 Titecapa vaipa ecucha-
pacacahini. Nararihi ticainapupuiricavanapa
tinicana nayéhechiravavacapa. Tinahacavanapa
térana técavahachavanapa. Nararihisera ena apa-
muriana técuhanaripaicha. 22 Tdjinapa tdurivai-
nahini eta juca ichaquenehi. Ticutipa tacuija-
quenénahini epenainahini, étainapaini enisihahini
érihahini. Timicutijiricavaipa épuruvacahi ena apa-
muriana machaneranahi ema Viya. Imicatsiria-
cavare ndcani tajinaquenehi naviyavahini. Etupi-
cavaipapuca eta juca ecahehi. Tdjinaquenepasera
ecunachacarevaina eta nuyehe.

Eta tdetupisiravahi eta vinisirahi eta tinicacare

tdemechahavihi eta mdepeninahavihi ema Vidquenu te
crusu
(Mt 26.26-29; Mr 14.22-25; Lc 22.14-20)

23 Nuti tatupiruvahi eta nucaimitucasirahi
mayehe ema Viaquenu. Tasiha, étarichuhivare
eta nimiturapihi eyehe. Taicha ani tacahehi
eta nimitusirahehi: Te jena yatiquenehi te
ticaijararecasiyarepa ema Vidquenu Jesus,
mavehapa te mavahuana eta pan. 24 Te
tamutupa eta mahasulupayachirahi ema Viya,
mayuvetucapa eta pan. Tasiha, mdichavacapa ena

madimitureana: “Enica eta juca néche. FEtivenehi

nimijararecavahi eta népeniraya. Eta juca
apajarahiyare te apaquehe, te étipava énicaca,
éta témechaheyare nuyehe” macahepa. 25 Te
tamutupa eta nanisirahi, mavehavarepa te
mavahuana eta mderirare, mahasulupayachavare
ema Viya. Tasiha, maichavarepa ena maimitureana:
“Era eta juca nitineama tdepusairuvayare. Eta
juca taicutiarahi eta nucaejasirayare eta arairu
matratune ema Tata Vicaiyaquene eta eyehe,
majacapiraheyare eti ecasifianuanayare,
arairupa eta éhiruyare. Eta ichiraparacayare te
énicaca, éta témechaheya eta nuyehe” macahepa
ema Vidquenu. 26 Puiticha tanasi eta juca.
Apajarahiyarehi viyehe. Te vénicaca étapa eta
vésichacaca, vémechacacahi ena vichamuriana eta
maepeninahavihi ema Vidquenu. Tidmadinucava
vicainajiruyare te mapechavavare maiteca.

Tacamunu eta vipicauchirayarehi te vinicaya

27 Namutu ndcani tinicanahi téranahi eta
taicutiarahi eta madaepeninahavi ema Vidquenu,
te vahi tétupicavahi eta napanereruanahi,
vahivare napicauchahini, ticapecaturanaripa
éna. Ndaemepururecaripa eta maditine étapa eta
mdepenirahi. 28 Eta tacahe, ndcani tinicanayare,
tativanumayare tipanereacavanayare te
tdjinahipuca naichiravainahini te mamirahu ema
Viya. Te tdjinahini nasama, tisapavanayarehi
eta nanisirayare, nderirayare. 29 Taicha te vahi
tipicauchacarehi eta ndimairahi eta maeche
ema Vidquenu eta nanisirayare, nderirayare,
énajivaichucha tichavanahi, timicufiacavanaripahi

eta nanisirahi. 30 Etara tichahehi eta juca

tditusiava esimutupa eti ecajumanahi, tajinapa
tatumevainahini eta idqueheana. Ena apamuriana

tépenanapaipa tdicha. 31 Téhesera vitijivahi
Vétupirica eta vitaresirahi, ema Vidquenu vahi
ticufiacahavimabhi. 32 Taicha mavarahahi

vetupiricayarehi. Vaipa vicaicufiaimahi tayehe
eta nacaicufiairayare ena apamuriana achaneana
maimatirahanahi ema Viya.

33 Eta tacahe, eti nuparapenaveana, te ecuru-
jicacayare eta enisirayare, ecuchapacacayare
apaesa Inuna eta enisirayare. 34 Téhesera
matiarihipuca macani técuhasamureripaicha,
tidripana manicanuma te mapena, apaesa
vaipa macuemecharecahe ema Viya taicha eta

tamaetupisiravahi eta iurujisiravahi.  FEtasera
eta juca apamuriana téchacareanahi viyehe,
nimaharinepa nuti. Nétupiricaya te niteca eta
ara eyehe.

12

Vimutu viti vitupajijiasiravapachuyare maicha ema
Espiritu Santo

1 Nuparapenaveana, nuvaraha numetaca-
heyare eta apana téchacareana, apaesa yatupina
acaicutiara. Jucarihi apanapanenejihi eta
vitupajijiasiravanayare maicha ema Espiritu
Santo.

2 Echarichuhi éti, te vuichaha émainahini éhica ema
Vidquenu Jesucristo, isapajiricavaichaha tipami-
caheana éhica eta nasifiarajiana tajinaquenehi eta
tajicaparaivainahini. 3 Nuvaraha némechaheyare

eta juca imatirayare nayehe ndcani vahi mavaha-
ruanaimahi ema Espiritu Santo. Te nacahep-
uca: “Masajitatajipucaini ema idquenu éti”, te nac-
ahepuca eta juca, imativacaya éna. Taicha ena
mavaharuanahiema Espiritu Santo, nacarichu ena
tatuparacahi ndimatiyare eta aquenucairahi ema
Jesus. Enasera ena vahi mavaharuanainahini ema
Espiritu Santo vahi tatuparacahini nacahepucaini:
“Ema Jesus émara Viya Viaquenuhi”.

4 Viti mdvaharuanahi ema Espiritu Santo,
apanapanenejihi eta Vitupajijiasiravana
maijararuhavianahi. Emanarichuhisera
éma. 5 Fnerichuvare apanapanenejihi eta
Vémataneana maijararuanahi ema Vidquenu.
Emanarichuhisera éma. 6 Te tamutu eta
vicaemataneasira, ema Viya émarichuhi ema
téchahavihi,  tijaracahavihi eta vitumevahi,

viratahairaya vimutu. 7 Enerichuvare ema Espiritu
Santo, vijaracasipachuhi eta vitupajijiasiravayare
maicha, vimitusihayarehi eta tasimutuqueneanahi

namutu ena vichamuriana. 8 Nararihi ena
maimicatacavaca ema Espiritu Santo eta

nditusiraya téchajicana, ndimituresiraya. Ena
apamuriana maijaracavacavare maejerareyare
eta nacaicutiarairaya eta mapanereruana
ema Viya. Emanarichuhisera ema Espiritu
Santo tijaracahi eta juca. 9 Nararihivare ena
madijararuanahi eta nacuchapirayare muraca
eta nayasearuanahi ema Viya taichavene eta
nacasifiavairahi eta mayehe. Nararihivare
ena maijararuanahi eta nacanarasirayare
ena nacajumagqueneana. 10 Nararihivare

ena maijararuanahi eta nacuchusiraya
eta tidramicareana. Ena apamuriana
ndijaraichuvare eta ticametacasianaya mayehe
ema Espiritu Santo eta madaechajiriruvanahi
ema Viya. Ena apamuriana madijaracavare eta
ndimatiasiravaneya ena achaneana nadjahapuca
nacani mavaharuanahi ema Espiritu Santo,
najahavarepuca ena mavaharuanahi ena éreanana.
Ena apamuriana maijaracavare eta tiuririchuya
eta ndechajisiraya eta apaechajiriruvana. Ena
apamuriana maijaracavare eta naitusirayare,
napepica  ndechajisiha eta  apaechajiriruva,
trépeteanayarehi. 11 Tamutu eta juca
madichaqueneanahi ema Espiritu Santo.
Macarichuhi ema maitaparahahi maijaracavaca
eta  nditucaquenepachuyare namutu ena
mavarahaqueneanahi maijaraca.

Emanarichuhi ema véhiruhi

12Viti achaneana, apanapaneneji eta tdijareana
eta vidquehe. Tisimutuhi eta taitupajijidsiravana.
Etanarichuhisera eta tauchusihahi te vidquehe. Ene
tacahehi eta véhisirahi ema Vidquenu Jesucristo.
Vimutu viti véhicanahi éma, apanapanenejihavihi,
visimutuhivare. Emanarlchuhlsera ema veéhiruhi.
13 Tacahe, vahi étaparacaina te 1srae11tahav1puca
te apavasasajuecuhavihivarepuca, étaripa te
maquenurehavihipuca. Téhesera te vicaicachasipa
eta véhisirayare ema Viaquenu, étanarinepa eta
vimahi maicha ema Espiritu Santo. Enerichuvare,
eta mavahasirahaviripa, vicuticacaripa eta
maecasarechirahavihi eta viachanevana.

14 Yatupi eta vidquehe vahi étanainarichuhini
eta tdimahianahi, étapa eta tditupajijiasiravanahi.
15 Ftaripa eta vivape, vahi tavasihini eta vivahu,
vahivare tacuticacahini eta taitupajijiasiravanahi.

Etarichuhisera tdunavahi eta vidquehe. 16 Ftaripa
eta vichaca, vahi tavasihini eta vilquiha.

Ftarichuhivaresera tdunavahi eta vidquehe.
17 Vaiparinehi tduricaimahi amairihainahini eta
vidquehe tacauquihahini. Tasiha, tacuijapucaini
viquifiainahini, tacuijapaini visamaquenénahini.
Vahivare  tduricaimahi  amairihainahini eta
vidquehe tacaquifiahini. Tdsiha, tacuijapucaini
visirinahini, tacuijapaini vijiurenahini. 18 Ema
Viya manacahi eta tdematanerepianayarepachuhi

eta juca tdunavanahi eta vidquehe. Taicha
tacahehi eta mapanereruhi ema Viya te
tépiyacahavinapa. 19 vVahi madvarahahini

étanainarichuhini eta tditupajijiasiravainahini eta
vidquehe, amairiquihahavinahipucaini. 20 Yatupi
tisimutuhi eta taitupajijiasiravanahi eta vidquehe,
étanarichuhisera eta tavihahi.

21 Tamutu eta juca vidquehe ticamunujiricacahi.
Etaripa eta vilquiha tacamunuhi eta vivahuana.
Etaripa eta vichuti tacamunuhivare eta vivapeana,
vipaisihayare. 22 Ftaripa eta tidvihanahi te amahe
vijuhe, matumearairahaipahi eta vimairahi,
étahisera  tidpajucavahi ticamunucarepanahi.
23 Jucarihi eta vidquehe ticutimahi vahi munainahi
eta vimairahi. Ftahisera tidpajucavapanahi
vimuiriachahi. Jucarihivare eta vidquehe vaipa
tauricahini vimerecahini. Tasiha, tidpajucavapanahi
vépacucurehi, vicatiuchahivare. 24 Jucarihivare

eta apana taunavahi eta vidquehe ticutimahi vaipa
vicamunuhi vépacuchahini. Timererecavahi
nayehe ena achaneana. Tamutu eta juca
mdepiyaruanahi ema Viya, madicuchahi eta
taimahianapachuhi, mavarahahi tacuticacahi eta
vémunasiraya tamutu eta tdunavanahi eta vidquehe.
25Eta tacahe, te vicaematane, tamutu eta vidquehe
tiyamuricahi, timicatajiricacahi. Ichapehi eta
taejiasiracacahi. Vahi tdiputsiacacahini. 26 Etaripa te
tatiarihipuca eta tdichavaquenevahi eta taunavahi
eta vidquehe, tamairiacahi ticati eta viaquehe.
Téhesera tatiarihipuca eta taurisamurevahi taicha
eta tditupajijiasiravanahi, tamutuyarehi eta
vidquehe tiurisamure.

27 Ene ecahehi éti eta éhisirahi ema Vidquenu
Jesucristo. Eta iurujisiravahi mayehe, ecuticacahi
eta tdunavanahi eta maquehe. 28 Enerichuvare, ema
Viya tituparacahavipachu eta vidvacurepachuhi,
mavarairahi vijaneacaheyare eti vichamuriana,
machaneranahi. Tituparacahavihi  viti
apostoleana vimahaheya, énapa ena profetana, énapa
ena timiturecarahianahi eta madechajiriruvana
ema Viya, énapa ena tituruequenehanahi
nacuchuca eta tiaramicareana, énapa ena
ticanararecanahi ena  nacajumaqueneana,
énapa ena timicatarahianahi nayehe ena
nacamunuquenévana, €napa ena tiurianahi
eta nacavanairipirana, énapa ena tiuririchu
eta ndechajistha  eta apaechajiriruvana,
€énapa ena trépeteana titucanahi napepica eta
apaechajiriruvana. 29 Vahi étanainarichuhini
eta vidvacureanahi. Vahi vdmutuhini apOstoleha-

vinahini, vahi vamutuhini profetahavinahini.

Vahi vamutuhini vimiturecahini. Vahi vamutuhini
vicuchuca eta tidramicareana., 30 Vahi
vamutuhini vitupajijiacavahini vicanararecahini

ena nacajumaqueneana. Vahi vamutuhini
veéchajicanahini te apaechajiriruvana. Vahivare
vamutuhini trépetehavinahini. 31 Tiuri puiti,
étipa tacamunu eyaseaca ema Viya madijaracahe
eta Itupajijidsiravaina eta ticamunucarepana.
Jéhesare, nuvaraha nimitucaheyare eta apana
tdurinaquenepana. Esamanuchaha.

13

Eta ticamunucarepanahi eta vémunaraivaya

1 Vitiripa, te tacuijahipucaini eta
vémunaraivainahini, = vaipa tisuapacarémabhi
eta vimetarairuana. Vémunasiricavapa.
Tayanapane vitucahipuca véchajica tamutu eta
apaechajiriruvana, vacutipucaini eta ndechajisira
ena dangeleana. 2 Te tacuijahipucaini eta
vémunaraivainahini, tdjinapa vicunachacarémahi
me Viya. Tayanapane vicametarairuhipucaini eta
vimetacasivanahi te anuma, tdmutuhivarepucaini
vituruequenehadini, étaripa te maijahuchapucaini
macayejecahini ema Viya eta ichapequene
mari tdichavenénahini eta viyaseasirainahini
eta vicasifiavairainahini eta mayehe. 3 Tasiha,
te tacuijahipucaini eta vémunaraivainahini,
tdjina  vijacapacaréimahi me Viya taicha.
Tayanapanevare vicajiricahipucaini tamutu eta
vimahaqueneana te vipena, téhevare visapapucaini
ndijuchaini  eta  vidquehe  tdichavenénahini
eta namaurisirahi véhica ema Vidquenu.

4 Téhesera yatupihi vémunarahi, vicayeheyarehi
paciencia, vijapanurahiyare. Vahi vicapina-
rurecaimahi. Vahivare pincanillahavimahi.
Vahivare vicasifiavavaicaimahi. 5 Véahivare
vicavapajaimahi  jacani taifiemahiqueneana.
Vahivare viverejimirauchaimahi ena apamuriana
achaneana.  Vahivare tijuricati visemaimahi.

Véhivare vicatianarecaimahi. ¢ Vahivare tauricahini
vicaecahirahihini te vimaha nacani ticaejeanahi.

Viurisamuresera te vimaha ena achaneana
tiurihi eta nditaresira. 7 Te ydtupihi vémunarahi,
vicamichayare tamutu. Vahi énevanémahi
visuapa eta echajirirucavana ndepiyapiruanahi
ena achaneana. Vicuchapayarehi eta
taetupirisiravayare eta panererucana. Vahi
vijahuchavaimahi vinajicava, vicuchapinavayare.
8 Téajinapa titaimahi eta vémunaraivayare,
vimiyanavainapa eta Vvitaresiraya. Eta
jena sacheanayare, Vimatiequeneha tamutu.
Vaipa vicamunu eta vimetacasivana eta
metarapianayare tasihaqueneanayare me Viya.
T4jinapa viatajivaimahi eta visamirayare eta
apaechajiriruvana. Vaipavare tdcajeraimahi eta
visamirayare vimatiequenehavanénapa. 9 Taicha
puiti te juca vitaresirahi, apaesachicharichu eta
vimatiequenehairahi, apaesachicharichu eta
vitusirahi eta metarapiana tasihaqueneanahi
me Viya. 10 Jarajapainapasera eta sdcheyare,
vimatiequenehainapa yatupi eta mapanereruana
ema Viya, eta vimdimatiequeneruanahi puiti.
Vaipa vacamunu ena timitucahaviana.

11 Nimicutichavahi nuti eta vidmaperuvahi.
Vuichaha vitucahini vipanerereca, vimapachi-

chijiricavaichaha. Téhesera te ajairahavipa, te
esenapuca, titsivachavapa eta vipanereruana.
Vinajicapa eta vidmaperuvainihi. 12 Ene vicahehi
viti eta juca vitaresirahi. Puiti vuichaha
tdmutuhini vimatiequenehahini. Ticutirichaha te
vimararacaicha eta vicuna te jacani ichasi espejo,
vahi tacaecherahini. Jarajapainapasera eta
sdcheyare ticaecherainapa tamutu. Puiti, ticajera
eta vicaicutiarairahi viti. Ema Viya vuichaha
timitucahavihini tamutu eta mapanereruana.
Téhesera te apajarahinapa, tamutuya vicaicutiara
madicha. Tacutirichu eta maimairahi puiti eta
vipanereruana viti te amahe eta visamureana.
13 Puiti, eta juca vicaijuheya, vimiyanava vdmutu
muracaina eta vicasifiavairahi me Viya, vahivare
vicuyacujihini eta vicuchapirapaipa eta viurivai-
napaipa, tacuijavareni tahapapiricahini eta
vémunaraivayare. Jéhesare, tidpajucavapanayarehi
eta vémunaraiva. Ftara ticunachacarepanahi me
Viya.

14

Tisapacare eta ndechajisiraya eta apaechajiriru-
vana

1 Tacahe, nuvaraha nuti ydatupina eta
émunaraivaina. Nuvarahahivare eyaseaca ema
Espiritu Santo eta Itupajijiasiravaina, étaripa
eta Itusiraina ecametarairu eta madechajiriruva
tdsihaqueneanahi mayehe ema Viya. 2 Tdjina
tdichava, ndcani téchajicana ema Viya eta

apaechajiriruva. Ema masamahi.  Vitipasera
viti apamuri vaipa vAacaicutiarahini eta

ndechajiriruvahi.  Yatupihipuca maimitureanahi
ema Espiritu Santo, vahisera ndimereuchavahini
eta mdimiturapihi éma. 3 Vahi tdcuti nécani
nacametarairuhi eta méechajiriruvana tasihaque-
neanahi mayehe ema Viya, ticaicutiaracarehi
tamutu eta nametarapianahi.  Tatupiruvahi
eta  ndimitusiravacahi ena  apamuriana.
Ndéetumechahi eta ndchanevana eta nasuapiraina.
Fta  nacurisamurechihavacahi te  jdcani
napanereresirana. 4 Ema madcani téchajicahi ema
Viya te apaechajiriruva, mayehechiravarichuhi
te mdachaneva eta macajurusiraya eta masuapa-

jiraivaya. Fmasera mdcani ticametarairuhi eta
mdechajiriruvana tasihaqueneanahi mayehe ema
Viya, macajurusinahi eta nasuapajiraivayarehi
ena machamuriana.

5 Nuvarahahinéni nuti amutuhini itupa-
jijlacavahini maicha ema Espiritu Santo,
échajicahipucaini te apaechajiriruvana.
Tidpajucavahisera eta nuvarairahi ecametarai-
ruhini eta madechajiriruvana tasihaqueneanahi
mayehe ema Viya, taicha étara tiuripanahi
eta juca tayehe eta échajisirainahini te
apaechajiriruvana. Tiurihinéni échajicahini,
tacamunuhisera natiarihinahini ndcani trépete,
nametacavacasarepaini ena apamuriana eta
tacayemaqueneanahi apaesa tajurusihapaini
eta nasuapajiraivainahini. 6 Nutiripa,
nuparapenaveana, nitecapauchahepucaini
néjirapanahehini, tasiha néchajicapahipucaini
te apaechajiriruva eta eyehe, éti vahi
acaicutiaraimahi, vdipavare timicatacahémahi eta

tajurusirainahini eta ecasifiavairahi me Viya.
Tacamunuhi néchajicahini te échajiriruvaichu
eta nimitusirahénahini, éti ecaicutiarasarepaini
tamutu eta numetacasivanahi me Viya, étapa
eta madaimerechaquenenuhi,  étapapuca eta
maimatiquenehi, arairu eta viyehe.

7 Eta juca timicutijiricavahi te mapacharajihi
eta masiviviripi ema ticasivivihi. Vaipa
tacaicutiaracarehini tdjahapuca eta masiviviripi.
Emaripa ema violinista, vahivare ticaicutia-
racarehini  tajahapuca eta mapununerapi.
8 Enerichu tacutihi mécani clrnetéru nayehe ena
suntaruana, te vahivare ticaicutiaracarehi eta
macachujairahi, vaiparinehi tiurujicavanaimahi
ena suntaruana taichuhaqueneanahi, taicha

vahi ndcaicutiarahini. 9 Ene ecahehi
éti, eta échajisirahi eta apaechajiriruva,
ndjina nacaicutiarahini. Timicutijiricavaipa

nacuijahini nasamararacahehini eta échajisirahi.
10 Yatupi tisimutuhi eta apaechajiriruvanahi
te juca apaquehe. Nayehepachuhisera
ndcani ticaechajiriruvanapahi. 11 Vitiripa
te ndechgjicahavipuca ena extranjeroana te
ndechajiriruva,  vdiparinehi Vvdcaicutiaraimahi.
Enaripa  vdhivare  ticaicutiarahavianaimahi
viti. 12 Tiuri puiti, vahi tacumapuruji eta
evarairahi ejacapa eta itupajijiasiravanaya
maijararuheyarehi ema Espiritu Santo. Tiuripana
eyasesereca eta itusiraina Imitucavaca ena
echamuriana apaesa  tajurucapaipa eta
nasuapajiraivaina éna apanava.

13 Tasiha, mdcani téchajicahi te apaechajiriruva,

tacamunuhi mayaseacahini ema Viya

eta  maitusirainahini mametacavaca eta
tacayemaquenehi eta mdechajiriruvahi apaesa

nacaicutiarasarepaini ndcani tisamararacanahi.
14 Taicha eta viyujarasirahi viti te apaechajiri-
ruvana, te vitapiricapa eta viyujarasirahi, vahi
tanasihini véchavahini eta vicayemaqueneanapahi,
vémitisicavanehi tamutu. 15 Eta tacahe, tiuripanahi
viyujaraca te véchajiriruvaichu, tdsihaqueneanahi
te visamure. Te vijirayarepuca, tiuripanahivare
te véchajiriruvaichuvare, tasihaquenénahivare te
visamure, vicaicutiarasarepaipa eta vicayema-
queneanapahi. 16 Téhesera apaechajiriruvahi eta
eyujarasirahi me Viya, yatupihi eta ecunachirahi
éma. Fnasera ena tisamararacaheanahi vahi
néehicaimahi eta eyujarasirahi ndimicatasirahehini
eta nayujarasirahi; taicha vahi nacaicutiarapahini
eta ecayemaqueneanapahi. 17 Tiurihinéni eta
eyujaracasahi eta ehasulupayachirahi ema Viya,
énasera ena echamuriana vaipa tdimicatacava-
cahini eta eyujaracasahi. 18 Jéhevaresera nuti,
ichape eta nuhasulupayachirahi ema Viya taicha
eta nitusirahi néchajica eta apaechajiriruvana.
Nucachuriacahehi emutu éti. 19 Ftasera te
nucametarairuyare te namuriena vichamuriana,
vahi nuvaraha ndacuti ena tidpiemana eta
ndechajisira te apaechajiriruvana. Nuti dnipirichu te
néchajica, tamutuhisera ticaicutiaracarehi nayehe
ena nimitureanahi.

20 Nuparapenaveana, éti vaipa amaperuhé-
nahini. Nuvaraha tduripaini eta epanereruana,
eta Ichirayare eta tduriqueneana. Nuvarahasera
acutihini ena amaperuana vuichaha nditucahini

naicha eta tamauriqueneana. Enenapaini
dcahehini éti. 21 Ema Viya, ani macahe eta
te Sagrada Escritura: “Nutuparacayare ena
apanaqueneana achaneana apaechajiriruana
ndimitureca eta nuvanairipiana eta nayehe ena
achaneana tavacuanahi eta avasare. Vahiquenesera
nasuapaimahi” macahepa ema Viya.

22 Tacahe, ndcani tiyujaracanahi te apaechaji-
riruvana, tdicutiarahi eta maijarasiravacahi ema
Viya ndichavenehi ena maehicarahanarichaha ema
Vidquenu. Jéhesare, tayuchusamurechavacayare
eta nasamararasirahi. Fnasera ndcani
ticametarairuanahi eta mdechajiriruvana
ema Viya, tayuchusamurechavacayare ena
téhicanahi ema Jesus, taicha ticaravahuanayare

eta nasamararasirahi. 23 Ftasera te jécani
iuryjisiravana, te eyujaracahipuca emutu te
apaechajiriruvana, tdsiha, te natiarihipuca
nacani masuapajirairahanarichaha, ticaecahi-
heanayarehi éna, ndimijachayarehi maurishihehi.
24 Tiuripanayare eta ecametarairuiraya emutu eta
maechajiriruvana ema Viya, te échajiriruvaichu.
Tasiha, te natiarihipuca te iurujirisiravahi
ena masuapajirairahanarichaha, ticatisamu-
revanayarehi taicha eta nasamararasiraya.
Tipanerequenehavanainapa eta  nacapeca-
turairahi. 25 Tacahe, timatiacavanainapa eta
madimatirahi ema Viya tamutu eta napecaturana

tayumururevanainihi. Tépuyucanainapa
téneuchavanainapa mayehe ema Viya.
Téchajisiaheanainapa: “Yatupiquenéyapa

mavahdcavacahi ema Viya ena ndniana”

nacahenapa.

Tacapicahu tamutu eta itrujisiravana
26 Nuparapenaveana, ani tacaheyare eta iuruji-
siravanayare. Enerejicava eti iputsiacavayare eta

ejirairaya. Enerichuvare tinerejicavayare mdcani

tijaracavayare ema timiturecayare. Enerichuvare
te  matiarihinapuca madacani mavarahahi
ticametarairuyare eta mametacasivanahi me
Viya, tdjinachucha tdichavahi. Tisapacarehivare
eta  échajisirayare te  apaechajiriruvana.
Tacamunuhisera matiarihiyare ema trépeteyare.
Tamutu eta jucana, étara ticajurucayare eta
nasuapajiraivainapaipaicha ena echamuriana.
27 Téhesera te natiarihinapuca apinana,
mapananapuca ena tivarahanahi téchajicana
te  apaechajiriruva, tdjinachucha  tdichava.
Tisapacarechucha. Tévachajiricacanayarehisera
te jacani naechajisirayare. Vahivare téjiacavaimahi
ema nayeheyare trépete. 28 Téhesera ndjinapuca
naviyavahi ema nayeheyare trépete, tiuripa-
naichuhi vahi nacuechajica te apaechajiriruva
te namuri ena echamuriana ndurujiruvanahi.
Tiuri, te navarahahipuca ndechajica ema
Viya, tavarahahi nacarichuyarechucha eta
ndechajisiraya. 29 Ndcani ticametarairuanayare
eta maechajiriruvana tasihaqueneanahi mayehe
ema Viya, te apinanahipuca, mapanana-
hipuca, tdjinachucha tdichavahi, titrichucha.

Ticamunucarehisera ena nauryjiruvanahi
tisamararacanahi napaneréquenehayarehi
tamutu eta nacayemaqueneanapahi ena
ticametarairuanahi. 30 Téheserapuca matiarihihi

macani maejaruhi, ticametacasihiquenehi me
Viya; tasiha mavarahapuca macuchujipica eta
mametacasivahi, tisapacarechucha eta maechaji-
siraina. Macuchapavayaresera maitapiricanuma
mdécani mdinapuiruhi téchajica. 31 Emutu eti
ecametacasiqueneanahi eta madechajiriruvana
ema Viya, itsivajiricacayare.  Emanainapachu
macani téchajicayare, apaesa ena Iimitureanahi
namutu nacaravahu, ndetumechavahivare
éna apanava. 32 Ena ticametarairurahiana
tatuparacahi ticuchapavanayare. Vahi
ticainapupuicavanaimahi. 33 Taicha ema
Viya  vahi  mdvaraha  mapacharajinahini
nacani ticametarairuanayare. Tasiha, éti
ecaejarusinavayare apaesa ecurisamurecha ema
Viya.

Taepiyarichuhi eta juca viyeherepi viti te viuruji-

siravana. 34 Ena vichamuriana esenana timati-
nanayarehi. Vahi téchajicanaimahi. Nasamarara-

sinavaichucha. Taicha suijaraichuhi me Viya esu
esena susamararasirayareichuhi. 35 Te tatiari-
hipuca eta suvarahaquenehi suecha esu esena,
tiuripanahi te nditecapapa te napena suyaserecapa

ema suima. Taicha vahi sdrihahini esu esena
sucayasesereruhini eta suvarahaquenehi suecha

te namuri ena echamuriana.

36 ;Tajaha tacayema eta ecasifiavavaisirahi?
Vahi étinahini inapucahini mametacahehini
ema Viya eta madechajiriruva. Vahivare
acarichuhini éti tatuparacahini eta ejacapirahi.
37 Te natiarihipuca ndcani timijachavanaripa
ndimatiequeneharipa tamutu eta madechajiriruva
ema Viya, ndimijachaipapuca mavahacavacaripa

ema Espiritu Santo, tatuparacahi éna napdane-
rechindvanumayare eta juca najurehi eyehe,
tasihaquenehi me Vidquenu, mavanairipichuhi
éma. 38 Téhesera matiarihihipuca mdcani tépuruyare
eta juca numetarapianahi, émaina madepurucare,
vaipa tisamacaremabhi eta eyehe.

39 Tiuri, nuparapenaveana, epamicavachucha
ecametarairu eta maechajiriruva ema Viya. Tasiha,
tauricachucha isapa nacani téchajicanaparacahi te
apaechajiriruva. 40 Tacapicahuhisera tamutu eta
iuryjisiravana. Ecaejarusinavapahi tamutu eta
ichaqueneanayare te idrujisiravanahi.

15

Eta mdechepusirahi ema Cristo te mdecari

1 Nuparapenaveana, nuvaraha némechaheyare
eta numetarairuhi eyehe eta mdechajiriruvahi
ema Viya tayehe eta  viuchucuirayare.
Ftara tdemesiavahi eta juca te esamainapa,
etupiruvavanehi ejacapa. Puiticha tanasihi
eta esuapirahi. 2 Téasiha, puiti iuchucuhapaipa
tdichavenehi eta Imiyaniravahi esuapa eta
numetarairuanahi eyehe. Németeaca yatupihi eta
ijarasiravahi eta €hisiraya eta juca esamaquenehi.

3 FEcharichuhi eta nimiturapianahi eyehe,

étarichuhivare tacahehi eta nimitucasivahi.
Eta jucana eta tisuapacarepanahi: Yatupirahi

maepeninahavihi ema Cristo tdichavenehi eta
vipecaturana, émairahi ema tdechajisihaquenehi
eta Sagrada Escritura. 4 Eta ndimairahi
tépenapa €ma, ndecarapa. Téchepucahisera éma
te mapanaquenepa sache, taicha tacahehi

eta tametarapihi eta Sagrada Escritura,
timetacahavihi tamutu eta maichararacavayarehi
éma. S Timerecavahi mayehe ema vichamuri
Pedro, énerichuvare ena apamuriana apdstoleana.
6 Tasihapa timerecavavarepa nayehe ena

quinientoqueneana eta nasimutuvanahi
ena vichamuriana. Puiticha nararihichaha
maverana ena timahanabhi. Nararihipasera
ena tépenanapaipahi. 7 Te tadequenevarepa,

timerecavavarepa mayehe ema Santiago. Tasiha,
tidpechavavarepa timerecava nayehe namutu ena
ap0stoleana.

8 Tdasiha, te tdequenevarepa eta jucana,
tidpechavapa timerecava nuyehe, nutipavapa

nimahahi éma. Ichape eta taramicarevahi
nuyehe eta maichuiranuhi nuti néquenereruhi
mayehenuyarehi apostole, tacuti eta

tdijahuchirava te tiUjucayare esu esena.
9 Ichapemurihinéni eta némepuruirdvahi nuti
nayehe ena apamuriana apOstoleana. Vahivare
tduricahini apodstolenuinahini eta nimairavahi,
taicha ichapemurihi eta nupanajirisirdvacahi
ena nainapureanahi machaneranahi ema
Viya. 10 Tichuhanuhisera ema Viya, taicha eta
mdaemunasiranusamihi. Apostolenuhi  puiti
eta mayehe. Vahisera némepururecavahini eta
mdaemunasiranuhi. Jéhevare nuti, nucachuricahi
ena apamuriana apOstoleana. Ichapemuripanahi

eta nucaemataneasirahi  éma. Vahisera
niputsiaracavahini nuti. Eta mdemunasiranuhi

ema Viya, timicatacanuhi eta nucaematanerahi.
Tijaracanuhivare eta nétumechiravahi.
11 T4jinasera vahi étaparacaina eta juca najahapuca

ndcani ena ticaematanepanahi. Etarichuhi eta
vimiturapiana eyehe, eta esuapaquenehi puiti.

Tayanapane vépenaipapuca, Véchepucayarehisera

12 Viti vimitucaheripa eta madechepusirahi ema

Cristo te maecari. Neémeteacasera etiarihichaha
eti vuichaha esuapahini taicha nusamairiricahi

eta ecahehiji: “Vahi téchepucanaimahi ena
ndepenaqueneana”. ¢Tajahapuca tacayema

vuichahacaruhi tasuapacarehini eyehe? 13 Eti

éjecapavahi eta epanereruana. Imijachaipapuca
vahi maratahaimahi ema Viya macaechepucavaca
ena naepenaqueneana. Te vahi macuratahahini,
vahivarepucaini  macucaechepucahini ema
Cristo te madecari. 14 Tacahe, te wvahi
macuechepucahini ema Cristo, vaipapucaini
tacusuapacarehini eta vimiturapianahi eyehe,
tamapurujipapucaini eta esuapirahi. 15 Te
yatupinahini vahi tacusuapacarehini eyehe eta
ndechepusirayare ena ndepenaqueneana, vahivare
tacusuapacarehini eta macaechepusirahi ema
Viya ema machicha Cristo. Timicutijiricavaipahini
vépiyahirahihini vivayuarerecaipapucaini viti
te maijare ema Viya, taicha eta vimitusirahehi
eta macaechepusirahi ema Viya ema Cristo.
16 Te yatupinapuca vahi tisuapacarehi eta
ndechepusirayare ena ndepenaqueneana,
vdipavarepuca tasuapacarehi eta madechepusirahi

ema Cristo. 17 Enerichuvare, te véhipuca
tisuapacarehi eyehe eta  madechepusirahi
ema Cristo, tasiha énerichuvare vaipapuca
tisuapacarehivare eta macaepahaira ema
Vidquenu eta epecaturana tdichavenehi eta

ecasifiairahi éma. 18 Te yatupinapuca vahi
tisuapacarehi eta jucana, timicutijiricavaipa
témitiequeneanaripa ena naepenaqueneanahi
téhicanahi ema Cristo te achaneanarichaha.
19 Te yatupinapuca vahi tisuapacarehi eyehe
eta jucana, tamapurujiripa eta vijaneasiravahi
eta vitaresirahi puiti juca tdichavenehi eta
vicuchapiravahi vivarairahi vicachane ema
Cristo te apana vitaresira. Te vahi tacuitauchava
eta juca, ichapeyare eta vicatisamurevairaya.

20 ;yatupiquenehisera eta mdechepusirahi ema
Cristo te maecaril Tacahe, éma ecutiararehi
viyehe eta véchepusirayare viti apanavare
te vépenaripapuca. 21 Taicha eta vépenira
manaquipairuhi ema mainapuiruhi ajaira te juca
apaquehe ticaijare Adan. Ene macahehi ema
Cristo, éma tinaquipaicahi eta madinapuisirahi
tayehe eta véchepusiraya te vécari. 22 Taichavenehi
eta mamariequenerahavihi ema Adan, émapa
tidmahavihi tayehe eta Vépenira. Puitisera
taichavenehivare eta véhisirahi ema Cristo, émapa
tidmahaviyare tayehe eta vidpechiravayare
Vitareca. 23 Yatupiquenehi tdejarurevahi eta juca.

Tinapucahi ema Cristo téchepuca. Ema ecutiararehi
viyehe. Tasiha, te madpechavavare maiteca
te juca apaquehe, énainapa téchepucanayare
ena ndepenaqueneanaripa machaneranahi.
24-27 Tacahe, tidnehinapa eta tdichecuaraquiyare
eta tamauriqueneanahi te apaquehe. Taicha
ema Cristo macamitiequenehainapa tamutu eta
nditupajijiasiravanainihi ena tdquenuruhanainihi
eta tamauriqueneana. Ema Viya maijaracayarehi
eta matumevayare macapaquechirayarehi

namutu ena madnaranahi, €tainapa mAacatayanu-
sihavacayare. = Tacahe, macaepahainapa eta
Vépeniraini. Ndjinainapa tépenaimahi. Taicha ema
Cristo matuparahaichuhi mayehe ema Maiya
eta aquenucairayarehi, émayarehi téchayarehi
tamutu. Taicha &nipa macahehi ema Viya

eta te Sagrada Escritura: “Fma nutuparacahi
téchayarehi tamutu”. 28 Téjinasera vahi
ticasifiavavaicaimahi ema Cristo eta émairaipa
técha. Te mdimahapa tdmutupa maetupirica,
macuchapainapa eta vanairipianayarehi mayehe
ema Maiya, taicha éma tijaracahi ema Machicha
eta maitupajijiasirava. Tasiha, ema Cristo
maimereuchainapa étairahi tasiha eta vanairipiana
mayehe ema Maiya. Emarichuhi téchahi tamutu.

29 Tiuri puiti, nararihi ena apamuriana ticaica-
chasianahi naitsivahi ena ndepenaqueneanaripa,
namavarairahi ndemitiequenehahini tayehe eta
ndechepusirayare. Ena nani, muracahi eta na-
suapirahi eta yatupirahi eta ndechepusirayare ena
ndepenaqueneanaini.

30 Nuvaraha acutihavi viti eta vicasifiairavahi me
Viya. Tayanapane ichape eta tacauyayacarevahl

eta  vépenirainahini puiti juca sacheana,
vicamichahisera tamutu taicha vicuchapavahi
eta  macaechepusirahaviya ema  Cristo.
31 Nutiripa, nuparapenaveana, tamutuhi sdcheana
ticauyayacarehi eta népenirainahini.  Ichape
eta tapicacarevahi. Nucurisamurechavasera
eta nurisamurevahi icha éti eta iurivaipahi
mayehe ema Vidquenu Jesucristo. 32 Nuti
muracahi eta nusuapirahi eta véchepusiraya

te vécariana. Te vahipuca nusuapahini,
vahi nacucanaranuhini te juca avasare
Efeso.  (Ndaetaviuchahi eta navainarajivanahi,
nacutihi éna eta sdrareana taifiechiqueneanahi.)
T4jinachuchasera taimaequenénahini nuyehe eta
nimiyanavayare eta nucatiuchira eta véhiruhi,
te tacuija yatupinahini eta véchepusirayare
te vépena.  Nararihisera ena téjecapavanahi

eta napanereruana. Timijachavanahi vaipa
téchepucanaimahi te ndaepenapa, taicha ani
nacahehi: “Vicamapuravachucha puiti vera

vinica, viurisamureyare taicha achichupuca
Vépenacaru. Tdsiha, titavainapa tamutu eta viyehe”
nacahepa.

33 Vahi tacucahe eta epanereruana éti. Taicha
éna, vahi tétupicavahi eta nayeherepianahi.
Ticauyayacarehi najarareca eta tdurinavaipahi

eta eyeherepiana. 34 Tatupiruvapa tduri
eta Itaresiraina éti.  Vaipavare ecuquicha eta
pecatuana. Taicha nararihi ena vuichaha

ndimatihini ema Viya te emuri. Titsiriacareripahi
eta nacasiriquirahehi eti machaneraqueneanahi
ema Viya.

Apanainapa eta vicaqueheyare eta
Véchepusirainapa

35 Németeaca nuti  nararihi  vuichaha
nasuapahini. Navarahapuca tiyasereca-
nuanaya: “¢Tdjahapuca ndicharacavayare eta
ndechepusirayare ena ndepenaqueneanaini?
¢Tdjaimahinapapuca eta nacaqueherayare?”
36 Ena tiyaserecanuanaya, tdjina ndechaquenéna.

Puiti, nuvaraha epanerequeneha. Nimicu-
tiarachinaheyare tayehe eta evaraqui. Eta
evaraqui vahira timaruca te vahi vémuriachahini
te apaquehe. Ene vicahe viti achaneana.
Tinapuca eta vépenira étapa eta ndecarairahavi.
Tasiha, te tdequenepa, vijacapaya eta vidqueheana
arairuya. 37 Te vévacapa eta jdcani evaraqui,
vémuriachapa te apaquehe. Te tinanapahi eta
apaquehe, timarucapa eta vévaraqui.  Vahisera
étainahini tachavahini tauchucahini eta evaraquihi.
38 TAquehepachuhi eta tdimarusirahi eta evaraqui
maicha ema Viya. Vahi apaimamajinahini eta

taimaru. 39 Etaripa eta veche viti achaneana, vahi
tdvasimahihini eta taeche eta sdrare. Apanahi
eta taimahi. Eta taeche eta cayure, apanahivare
eta tdimahi. Eta taeche eta jima, énerichuvare

apanahivare eta tdimahi. 40 Enerichuvare, eta
nacaquehera ena tidvihanahi te anuma, vahi
tavasihini eta vicaqueherahi viti vidvihanahi te
juca apaquehe. Apanahivare eta tdurinavahi
eta nacaqueherahi éna. Viti, apanahivare eta

taurinavahi eta vicaqueherahi. 4! Enerichuvare
nuvaraha Aacaicutiara eta tajaraivahi eta sache,
apanahivare eta taimahi. Vahi tdvasihini eta
tajaraivahi eta caje. Ftaripa eta tajaraiva eta
jarairiquiana, apanahivare. Jararihivare eta
tijarahipanavacahi tayehe eta apamuriana.
42 Ene tacaheyare eta vicaquehera viti te
Véchepucapa. Apanayare eta tdimahi. Te
Vépenapapuca, ticaecarasiyarehi eta vidquehe,
timuyuyarepa eta véche, tépachaicavayarehi.
Téchepucayarehisera eta apana vidqueheyare

eta mdepenacacainapa. 43 Ticaecarasiyarehi eta
vidquehe, taicha ticajachacarepuhapa eta véche.
Téchepucayarehisera eta tapachinaqueneyare
vidqueheyare.  Ticaecarasiyarehi eta vidquehe,
matumerairahahi. Téchepucayarehisera eta
vidquehe, tétavicavainapa eta tatumevayare.
44 Ticaecaracasiyarehi eta enaha vidquehe.
Téchepucayarehisera eta viaqueheyare
apaimahinapa, tijarahinapa eta vicaqueheraya
vicutinapa eta macaqueherahi ema Cristo eta
maechepusiraipa. Tanasiyareichuhi eta taimahi
eta viaquehe, espirituinapasera.

4546 FEta Sagrada Escritura, tacahehi eta
tdechajiriruvahi: “Ema Adan, mainapuiruhi ajairahi
méachaneruhi ema Viya”. Ema ticaejaparecahi
eta vimarusirahi viti achaneana, vicutihi
éma eta vijurusirahi eta vitaresirahi. Tasiha,
te tdequenénapa, ema apana ajaira ticaijare
Cristo, émapa tijaracahaviyare eta apanayare
vitaresirayare, vicaquehenapa eta maquehe.
47 Ema ajaira mainapuiruhi, te ticaepiyainapa,
mateji eta maquehehi. Fma, tavapahiyarehi
eta apaquehe. Fmasera ema apana ajaira,
mévasarichuhi te anuma. Ema Vidquenuhi.

48-49 Viti achaneana, énerichuhivare matejihi
eta vidquehe, taicha mamariequenehavihi ema
mainapuiru ajaira. Eta vicaqueherahi tavasi-
mahihi eta macaqueherahi éma. Tipachinaya-
rehisera eta vidqueheyare, tacutiyare eta tapachi-
navahi eta macaqueherahi ema ticavasahi te
anuma. Eta vicaqueherayare tavasimahiyare eta
macaqueherahi ema ticavasahi te anuma, taicha

machichahavihi viti.

50 Nuvaraha niminecapaequenehahéyare,
nuparapenaveana, eta veche mateji vahi
étaimahi tisiapayare te madavasa ema Viya.
Tinapucayarehi ticaitsiva eta veche mateji,

mdepenacacayarehi éta. 51 Enerichuvare
nuvaraha niminecapaequenehahéyare eta juca
tayumururevainihi: Vahi vdmutuimahi vépenayare
viti vitareruandichaha.  Ticaitsivayaresera eta
vidquehe, Vviti énapa ena ndepenaqueneanaripahi.
52 Ticaema eta chujare, tichuhahavinapa viti
véhicanahi ema Cristo. Tijahuchavainapa
eta tditsivachiravainapa eta vidquehe Viti
vitareruandichaha, tacutiyarechucha vitmatsisina.
Tijahuchavainavarepa téchepucanayare ena
ndepenaqueneana, maepenacacanainavarepa éna.
53Taicha tatuparahahi eta vidquehe ticaitsivayare,
mdepenacacainapa. Madichecuaraquirenapa eta
vitaresiraya. >4 Te tamutupa eta tditsivachira-
vayare eta vidquehe, titduchavainavarepa eta
tametarapianahi eta Sagrada Escritura: “Ema
Vidquenu macaepahaipa eta vépeniraini”. 55 jVaipa
tapicacarehi viyehe eta vépenirapapuca, taicha
vahi vanasimahi vépena! jYatupihi eta véchepusiraya
te vécari! 56-57 Eta tacahe, vihasulupayacha ema
Viya, taicha éma ticatiuchahaviyare tayehe
eta Vvépenira. Tajina vahi vémitiequenémabhi,
véchepucayarehisera maichavenehi ema Vidquenu
Jesucristo.  Tasiha, te jena sdacheyare, vaipa
vicapecaturaimahi. Véipavare vicaicufiaimahi
taicha. Vaipa vépenaimabhi.

58  Taitusiava, eti  némunaruqueneanahi



1 Corintios 16:1 Ixx 1 Corintios 16:6

nuparapenaveana, imiyanavachucha eta
étumechiravaina tayehe eta juca véhiruhi.
Vahi tacuequequérecava eta epanereruana.
Ecaemataneacaquenena yatupina ema Vidquenu,
taicha écharichuhi éti vahi tamapurujimahi eta
ecaemataneasirahi éma.

16

Eta nanaquiruvanayare

1 Ftasera eta juca enaquiquisiravayare eta
nayeheyare ena vichamuriana ticavasanahi te
Jerusalén, étarichu éhicayare eta nimitusiravacahi

ena vichamuriana ticavasanahi te avasareana
eta tdichapevahi eta departamento eta Galacia.

2 Puiti, nuvaraha nutuparacaheyare: Te
lumincumuhuana, Iputsisinavayarepahi,

émanapachu eta manaquiruvanayare. Etisera
échinavahi ayanahipuca jacani evachasanahi te
semanamuhuana. Iunasinavapaipa apaesa
tacuijapa étaparacaimahi te nitecapauchahepa.
3 Te nitecapapa eta ara eyehe, vévatacapa ena
enerejiruanahi éti nayana te Jerusalén. Fna
tidmanayare eta enaquiruvanahi éti. Nijaracaya-
resera eta nucartane eta naimeraquiyarepahi.
4 Téheserapuca nutinapaichu ndvaraha nuyana
apaesa nutinapaipa nacachanenupahi ena
vanairucanayare.

Ema Pablo mavarahapa tiyanaya
mdejirapanavacaya

5 Eta nitesirayare, nuvaraha nétavajicayarepahi
te avasareana tayeheana provincia eta Macedo-
nia, nitecapirainapa eta ara eyehe. 6 Nuvaraha

nunasipanayare eta eyehe. Tijuricati nucuchapa

eta taetavisirahavina eta muracana tecatlcava Ti-
]urlcatl 1m1catacanupah1 éti dpanava eta nlrmya—

niravayare nupaica. 7 Taicha vahi ndvarahahini
anipinarichuhini eta néjirairaheyare. Nuvara-

hahi nunasipanayare. Emapasera téchanuyare ema
Vidquenu. 8 Nuvarahahivaresera nunasipananu-
mayare ani te juca Efeso. Tidmainucava te tdetavi-
cavapa eta piesta ticaijare Pentecostés, nutija-
painapa. 9 Taicha nuvarahahi nucamapuravanu-
mayare nucametarairu taicha camurianahi ena
tivarahanahi_tisamararacanuana. Enerichuva-
resera nararihivare camuriana ena vidnaranahi.

10 Nutuparacaheya, te maitecapauchahepa ema
Timoteo, tauri eta ejacapiraina. FEchapajirisi-
nanuyare, taicha émarichuhi nucutiquenehi eta
vicaemataneasirahi ema Vidquenu. 11 Nutupara-

cahevare nacuija nacuepuru éma. Imicatacasera
eta mapaisirayare éma apaesa maitecapaucha-
Nuvane, €mapaicha nucuchapahi nuti, énapa ena
apamuriana nuchamuriana te juca.

12 Nuvarahahivaréni = mayanahini ema
vichamuri Apolo eta ara eyehe, maehicavacahini

ena tiamanahi eta nucartane.  Vahisera
mdisapavahini mayanahini puiti. Téhénarinevare

apahenavare, mayanapa.

Tdichecuaraqui eta macartane ema Pablo
13Ecuneuchava yatupina. Tumehénahi tayehe eta
juca veéhiruhi. Yatupina eta éjairavavacaina. Vahi
ecupica eta vicatajivairanahi. 14 Eta émunarai-
vayare yatupina tauchurena te esamureana, €taina
tdemesiava tamutu jacani ichaqueneanayare.

15 Puiti nuvaraha némechahe ena tinapucanahi
téhicana ema Vidquenu te avasare Corinto, ema
Estéfanas, esu mayena, €napa ena machicha-
naveana. Ichapemurihi eta naijarasiravahi eta
nditatirahi ena apamuriana vichamurianahi.
16 Puiti nuvaraha epicauchavaca esuapavaca

ena nani. Fnerichuvare epicauchavare esuapa
ena apamuriana timicatacahavianahi eta
vicaemataneasirahi ema Vidquenu.

17 Ichaperinehivare eta nurisamurevahi puiti
eta nditecapauchiranuhi ema Estéfanas, ema For-
tunato, émapa ema Acaico. Timicutijiricavainehi
admutuhini itecapauchanuhini éti eta nimairavacahi
ena nani mapanana tiasihanahi eta ara eyehe.
18 Téchararahainehi eta nusamure, timenuinevare
eta nusamiravahi. Ene ecaheyare éti eta taetume-
chiravayare eta esamureana eta imairainahi ena
nani mapanaqueneana te nachavapa eta eyehe.
Epicauchayare ena nani, émunasinavayare.

19-20 Téchajicaheana namutu ena vichamuri-
ana ticavasanahi tayehe eta avasareana te juca
Asia.  Téchajicahevare ema Aquila ésupa esu
Priscila, énapa namutu ena tiurujiricavanahi te
napena, taicha énarichuhi vicutiqueneanahivare
eta véhisirahi ema Vidquenu. Te idrujicavapa,
ejupacacayare éti, taicutiarainahi eta émunajirisi-
racacahi.

21 Nuti Pablo eta nimiamaresirahi eta
néchajiriruva eta eyehe, nutijacaruvapa ndjucha

eta taichecuaraquihi eta nucartane.

22 Nacanisera mdesacharahanahi ema Vidquenu
ndimainavapainepa éna eta ndaicufiayare te
machavapa. jTata Vidquenu, pitecavanéni!

23 Nuyaseuchaheparaca  me  Vidquenu
Jesucristo tdetaviuchahini eta iuricacarevaya
madicha. 24 Nuvaraha ejacapaini dmutu eta
némunasirahevacahi maichavenehi ema Vidquenu
Jesucristo. Tamutupa eta néchajiriruvanahi
eyehe.

